
Tazwert

            Tamedyazt d tawsit tagejdant n tsekla, d aḍris yemxallafen ɣef win tesrit , ama 

deg lebni , neɣ deg tɣessa ,tesɛa tulmisin akked  lewsayef  id-as-yefkan udem iman-is 

akken i d-yenna M.A.Salhi :”Tamedyazt d tawsit n tsekla , tesɛa lewsayef i 

tisemgarden ɣef tesrit…”1.

            Tazrawt-a d tin icudden ɣer wannar n tmedyazt. Annar-a d win yesɛan azal deg  

tudert n yal ass deg tmetti taqbaylit acku seg zik laqbayel tawin-d tamedyazt ilmend n

wayen ixeddmen deg tudert-nsen,  aladɣa ɣer lxalat, S way-agi amahil-nneɣ ad yili ɣef 

« wurar n lxalat deg temnaḍt n At Abbas » deg-s nebɣa ad nesken amek tettwazuzer 

neɣ tettwasidrer tmedyazt n tlawin deg tegnatin n wurar yemxallafen, yakan deg 

temnaḍt n At Abbas acku ulac kra n tezrawt ɣef temnaḍt-a, llant daɣen tegnatin ideg 

txeddem tmeṭṭut urar ulac-itent deg temnaḍin-nniḍen am : umager n tefsut d ulqaḍ n 

uzemmur, ulac daɣen ameslay fell-asent deg yidlisen i neɣra. Syin akkin urar d allal i 

isseqdacent tlawin n temnaḍt n At Abbas iwakken ad d-sebgen-t timsal i t-iceɣben 

daɣen iwakken ad senfalint ayen it-iddirent.Urar-a d win yesɛan amkan-is deg 

temnaḍt-a imi yesɛa aṭas n lesnaf ger-asen : Tamedyazt n tyemmat (azuzen, aseeqes), 

tamedyazt n lweqt n uxeddim(acewwiq), tamedyazt n lfuruḥ(urar, azenzi n lḥenni, 

tibuɣarin, ṭhara, talalit n uqcic) . 

          Ssenf n tmedyazt iwumi ara nefk azal deg tezrawt-a d urar n lxalat deg temnaḍt 

n At Abbas. Tamedyazt-a d tin id d-ttawint lxalat s wuraren, yettili-d deg-s ucekker n

yesli d teslit, ameḍhar,imawlan-nsen…atg, ad t-naf yesɛa assaɣ akked d tudert n 

yemdanen , yes-s i tt-leqimen tamusni , d allal n uselmed d urebbi ,taneggarut-a

mmalent-tid tlawin deg tegnatin yemgaraden. Daɣen imi ssenf-a yebna ɣef timawit, ad 

d-nnaf tameṭṭut txeddam uraren s cfawat-is ɣef yal tamsalt ara d-tmager deg ubrid n 

tudert-is. Ɣas akken, aṭas i d-yeqqaren d akken tameṭṭut ur tesɛi ara aṭas deg tmedyazt-

is, maca ay-agi ur iseḥḥa ara, acku ulac ttbut deg tira n tmedyazt-a, axaṭar d tin i d-

yeddan kan s ubrid n timawit.

              Ihi tazrawet-a ad tili ɣef urar n lxalat deg temnaḍt n At Ɛebbas (timeɣriwin, 

tagnit n umager n tefsut…); annar n tezrawt-a icud ɣer tsenmettit n tsekla. 

Afran n usentel-a

                “Urar n Lxalat deg temnaḍt n At Ɛebbas”, d asentel yuklalen ad tili fell-as 

tezrawt acku ur d yussi ara akka kan, imi deg useggas n 2019 neḥḍer yiwet n tegnit deg 

temnaḍt n At Abbas ɣef wacu id ttawint lxalat tamedyazt yerna xeddment fell-as urar 

tagnit-a d amagar n tefsut, d taɣawsa tameynut i nezra, iwumi i nger tamawt, dɣa 

tussah-yaɣ-d tikti iwakken ad nexddem tazrawt ɣef urar n lxalat deg temnaḍt-a. 

                 Nefran asentel-a n « wurar n lxalat deg temnaḍt n At Ɛabbas”,  acku ur d 

nemlal ara tizrawin id yemmeslayen ɣef umager n tefsut neɣ xersum ɣef tmedyazt n 

tlawin deg temnaḍt n At Abbas, acku annar-a d amaynut imi ulac aṭas n yedlisen akked 

tezrawin yettwaxeddmen fell-as, nebɣa ad nilli d timezwura ara d iseknan tamedyazt 

deg temnaḍt-a. 

                  Imi mazal laɛwayed n temnaḍt-a leḥun nebɣa ad tnid-nesseklas iwakken ur  

truḥun ara deg tatut, acku nebɣa ad nawi amaynut deg tmedyazt n tlawin imi i nwala 

tagnit-nni n umager n tefsut.

Iswi-nteɣ deg tezrawt

                 D askan n tegnatin id tettili tmedyazt deg temnaḍt n At Abbas yakkan d 

tawsit icudden ɣer wurar n lxalat, ihi nebɣa ad nessisen tignatin i deg yettili wurar n 

lxalat deg temnaḍt n At Abbas. 

Tizrawin yemmugen ɣef usentel-a 

                     Asentel-a i nefren « Urar n lxalat deg tamnaḍt n At Ɛebbas », ulac aṭas n 

yimyura neɣ inagmayen n id-yemmeslayen fell-as. Gar wid i tt-id-ibedren, ad naf: 

Mehenna.M, 2006, Chants de Femmes en Kabylie, Fétes et rites en village, éd

CNRPAH, Alger. Deg-s yemmeselay-d  ɣef  tegnatin n urar d tmeɣriwin id-yettilin 

deg tudrin n leqbayel, tazrewt-a n maḥfufi d tin id yussan deg udem n uẓawan mačči 

deg tsekla, deg-s igemred tamedyazt n temnaḍt n At Saad,  nufa-d daɣen adlis n 

Djellawi.M, 2007, tiwsatin timensayin n tmedyazt taqbaylit,HCA, Alger2. Yemmeslay-

d deg-s ɣef wamek ilaq ad nebḍu lesnaf n tmedyazt n tlawin akked tewsatin timensayin 

n tmedyazt s umata, deg-s daɣen yemmeslay-d ɣef tegnatin-is. Daɣen adlis n 

Salḥi.M.A, 2011, poésie traditionnelle Féminine de Kabylie, ENAG, Alger.3

Yemmaslay-d deg-s ɣef tmedyazt i txeddem tmeṭṭut deg temnaḍt n laqbayel d yisental 

i ɣef  i d-tettawi deg yisefra-s, s yin akkin nufa-d kra n tezrawin am : 

Tazrawt n Magister Fadila Oulebsir, la Poésie féminineen kabylie : le cas de

Messaàd Himi (1892-1997).4 Deg tezrawt-a tewwi-d awal ɣaf yiwet n tmedyazt n 

tamnaḍt n At Mlikec ; Messaàd Himi (1892-1979) aḥric n tezrawt-a yerza tamedyazt 

timawit n tlawin, tessaweḍ ad sken d akken llan imeskaren d tlawin deg tmedyazt 

timawit taqbaylit ; akked tazrawt n Master Ǧahida Ciku Amennuɣ deg ccnawi n 

tlawin tiqbayliyin 2016-2017.  Deg tezrawt-a mmeslayent-d ɣef ummenuɣ deg ccnawi 

n tlawin yarzan tamedyazt timawit n tlawin ihi ssawden-t ad seknen-t d akken

amennuɣ maci ɣef tumast kan yella-d s yiberdan-nniḍen am tayri , lɣarba, lmaḥna , 

tamṭṭut taqbaylit tessutur izerfan-is s ccna s wawal s uẓawan tẓer-it d acefi , deg talit n 

zik d lɛib ad tecnu tmeṭṭut, maca s tebɣest krant-d kra n tlawin tiqbayliyin yeffeɣ ssut-

nsent , imdanen akk slan-asen-t ; d tazrawt n Master Benamar Souhila d Benamara

Malha,Tasadut n tḍebbalin deg temnadṭ n At Mlikech taḍebbalt Houria 

Chiradou 2017-2018. deg tezrawt-a meslayent-d ɣef usbadu n tsuddut ilmend n 

wakken i ttid-yesbadu Duboid id- yebder Bouammara (K).s yin ɣur-s , mslayent-d ɣef 

tḍebbalet deg tmetti taqbaylit , deg-s fursen-t tagnit wwin-ten-d awal ɣef  tḍebbalin-

nniḍen i yettwasnen deg tmetti taqbaylit s yin akkin wwin-ten-d ameslay ɣef tmedyazt 

n tḍebbalin , id –ttawin-t lxalat deg tewsatin yemxalafen yal tagit s tewsit-is, ama d 

lferḥ neɣ d lqerḥ am wakken daɣen ixadmen-t aserwes ger yiḍebbalen akked tḍebbalin 

, imi tella legirda ger-asen .ihi sawḍen-t ad sasnen-t tasudut n ṭḍebbalin tin n Houria 

Chiradou , sawden-t ad gamren-t sɣur tamdyazt-a 69 n yisefra. Akked  tazrawt n

Master Lydia Acherchour d Warda Djeddi, Agmar d tesleḍt timesentelt n tmadyazt 

n tlawin n tisulya, talalit, ṭhara deg tɣiwant n ukeffadu ,2017-2018.  Deg tezrawt-a 

sawḍan-t iwakken ad afan-t isentel yemxallafen deg tmedyazt n tlawin, daɣan deg wul 

n tmedyazt-a, rran-t tamuɣli-nsent ɣer yisentel-is, ffɣent-d s kra n tessegray, yerzan 

tamedyezt n tlawin D aya it-yeǧǧan ad rran-t lewhi ɣer yisem n tmedyezt n tlawin imi 

temxallaf ɣef tmedyazt n yirgazen. Ɛerḍan ad seknan-t isental d wadgen yemxallafan i 

ɣef id-tettawi tmeṭṭut deg tmedyazt-is.  

                 Idlisen-a akked tazrawin-a wwin-d awal ɣef tmedyazt n tlawin s umata 

maca urar n lxalat deg temnaḍt n At Ɛebbas ur d llint ara tezrawin fell-as neɣ ɣef 

tmedyazt n tlawin deg temnaḍt-a ɣef waya asteqsi-nteɣ agejdan ad yili akka: 

-Amek d melmi id yettili wurar n lxalat deg temnaḍt n At Abbas? 

Asteqsi-a ad iseḍfar isteqsiyen inaddayen: 

-Ma yella tilawin deg temnaḍt n At Abbas xeddment urar anagar deg tmeɣra n zwaǧ d 

thara, neɣ xeddment deg tegnatin-nniḍen? 

-Deg acu tignatin id tettawi tmeṭṭut urar? 

-Melmi id tawint tamedyazt n wurar?

-Ma yella tamedyazt n wurar n lxalat n temnaḍt n At Abbas tamgarad ɣef tmedyazt n 

temnaḍin-nniḍen n tmurt n laqbayel? 

Turdiwin

            Tamedyazt n wurar tettili anagar deg tegnit n tmeɣra d thara, llant tegnatin-

nniḍen ideg ttawint lxalat n temnaḍt n At Abbas tamedyazt, akked tifin n wurar n 

lxalat yettili-d deg aṭas n tegnatin yemxallafen. 

Tarrayt n umahil

Nexddem tasastant deg temnaḍt n At Abbas iwakken ad negmer tamedyazt, 

iwakken anaweḍ ɣer iswi-nteɣ agejdan n tezrawt, ihi nheyya-d isteqsiyen iwulmen 

tasastant-a syin akin neffeɣ ɣer tudrin n temnaḍt-a. 

             Tilawin n temnaḍt-a ur twassnent ara, n nuda-d fell-asent, taɛekkumt n unadi 

ɣef temsulɣa mačči d tin issehlen, imi myal tameṭṭut melmi i tettaf tagnit iwakken aɣ-

dini ayen i tessen, llant kra deg-sent ilaq ad nruḥ ɣur-sent snat neɣ kraḍ n tikal akken 

ad d-nessiwweḍ ad neqqim ɣer tama-ines; deg  ugmar n tmedyazt n wurar n lxalat d 

tegnatin-is yemxallafen, nesseqdec snat n tarrayin: asekles ɣer kra n tlawin, s wallalen 

tilifun(asawal). Maca llant kra n tlawin-nniḍen usant-d mgal asekles, dɣa ad tent-id-naf 

ugint ad d-yeddu ssut-nsent, ta testḥa, ta tekukra, ta tugad argaz-is; ɣef waya neḍfer 

tarrayt-nniḍen i d-yellan s tira ɣef tfertin, ɣas akken nezra d asekles i d tarrayt iwulmen 

mliḥ ssenf-a n uxeddim deg wannar, acku ssut-nni n tlawin yettas-d d ttbut ɣef tidet n 

umahil i neḍfer.maca tira tettaṭaf aṭas n wakud yerna yettaɛer unaqel-nsen d uɛiwed-

nni n tira deg yal tikelt.

            Daɣen nessaxddem tarrayt n udiwenni, iwakken ad nzer tignatin n wurar 

ixeddment deg temnaḍt-nni, syin akkin ad nawi amaynut i yellan deg-s. 

            Deg uxeddim-a llan-d kra n wuguren ladɣa deg rḥil ɣer tudrin acku ulac allal n 

usiweḍ ɣur-sent, akked deg tama n usekles. 

Assisen n temnaḍt n At Abbas 

          Tamnaḍt n At Abbas d tin id yezgan deg lwilaya n Bgayet; tebɛad fell-as azal n 

80 kilumitr, tesɛa krad n tɣiwanin: Iɣil Ɛli, At Rzin, Bujlil. Deg tama n unẓul ad d-naf 

assif n Lsumam, ma deg ugafa ad d-naf Tazmalt d Aqbu, deg tama n usamar Tubiret,

ma yella deg umalu Lberǧ. 

             At Abbas sɛan aṭas n wansayen, xeddmenten myal aseggas, am umager n 

tefsut, mi ara ad yaweḍ lawan n tefsut xeddmen-as urar tqabalent s lferḥ d zhu.  

Beṭṭu n umahil

        Tazwert-nteɣ tebḍa ɣef kraḍ n yexfawen: 

Ixef amenzu, d ixef n tẓeri ad nemmeslay deg-s ɣef tmedyazt n tmeṭṭut, uraren n lxalat 

d tegnatin-is.

Ixef wis sin, d ixef n teẓri n tsenmettit n tsekla ad nemmslay deg-s ɣef wassaɣ yellan 

ger tsekla d tmetti, amezruy-ines d tsudut n tsekla.

Ixef wis kraḍ ad nemmslay deg-s ɣef tsastant i nexdem deg temnaḍt n At Abbas, d 

tegnatin n wurar i xeddment deg temnaḍt-a. 

         Ad nfak amahil-nteɣ s teggrayt tamatut. 

Aḥric-agi n teẓri yebḍa ɣef kraḍ n yisental deg-sen ad yili wawal ɣef urar n tlawin 

s umata, daɣen ɣef tmedyazt n tmeṭṭut akked tegnatin-is am : tamedyezt n uxeddim  

tamedyezt n tmeɣriwin d lfuruḥ . 

I.Tamedyazt n tlawin :

Tamedyazt teṭṭaf annar wessiɛen deg tmetti taqbaylit, aladɣa ɣer tmeṭṭut, tettas-

d sɣur waṭas n leṣnaf n tmedyazin am : tiḍebbalin, timeddaḥin…atg, akken i d-ttawint 

aṭas n yinawen n tmedyazt am : tamedyazt n tmeɣriwin,  tamedyazt n uxeddim, 

icewwiqen, tibuɣarin…atg. D tawsit yellan seg zik, ma nuɣal ɣer umezruy tufrar-d seg 

leqrun iqburen,ma nerra lwelha-nneɣ ugar ɣer tmedyazt tamensayt ad d-naf belli aḥric 

ameqqran deg-s d tilawin i tid-yettawin akken i d-yenna Y.Nacib : < tamedyazt

taqbaylit tcudd ɣer ccna si zzman aqbur, almi ur nezmir ara ad nebḍu gar-asen>1.

Awal-agi yessebgan-d d akken tamedyazt taqbaylit d tin yettwacnan seg zik, d

aɣen ad d-naf tameṭṭut d nettat i d-yufraren deg timawit acku ur teɣri ara, ɣef aya ur 

tettaru ara, s yisefra-ines d tmuɣli-nni talqayant tẓemmid ayen akk i zedɣen allaɣ-is, 

tessenfalay-iten-id s tmedyazt neɣ s ucewwiq d cnawi , s yis-sen i tezzuzun mmi-s, s 

yis-sen id d-tessebgan ayen i d-yezzin i tudert-is.

Lxalat ur d-ttawint ara isefra s lebɣi-nsent, ttasen-d waḥd-nsen akken I d-yenna 

M. Mɛemmri:” tamedyazt mačči d ayen yefren umedyaz neɣ d ayen i d-inuda tusa-yas-

d d tikci n Rebbi iwakken ad yessefru, ur yezmir ara ad yagi ayen i as-d-yettunefken ».2

ɣef  waya tameṭṭut mi ara tessefru mačči d nettat i yettaxtirin ad taxdem 

tamedyazt, acku tettas-d weḥd-s, ttawint-d isefra ɣef wayen ttidirent neɣ ayen sellent 

sɣur wiyeḍ, imi yal tamsalt ara  sent-yeḍrun tettaǧǧa-d deg wullawen-nsent later-nni n 

lebda ; dɣa ad d-naf d akken sexdament aṭas tamedyazt , imi zik tameṭṭut tettwahqar 

rran-tt deg  rrif mebla izerfan-nni ara yessaḥbibren fell-as deg tudert uzekka, ɣef 

wannect-a tufa-d annar n tmedyazt anda i d-tessufuɣ iḥulfan-is. 

1
Nacib.Y.,1995,Anathologie de la poésie Kabyl,éd Andalouses.

2
Maamri.M.1995,les isefra de Si Mouhend Oumhend,Ed.Mastero,Paris.

Aya yemmeslay-d fell-as M.Djellawi:”s tmedyazt i d-yettaf ugdud aqbayli ad

yessenfali ɣef tikta-ines.”, rnu ɣer waya:” tameṭṭut tettwaḥraz s wansayen-is yezzin 

rran-as tadimt, tufa tanfalit n tmedyazt iwakken ad tessufeɣ ayen yellan deg tnefsit-is, 

ad suffeɣ ayen ur tezmir ara ad  tid-ini, acku tettaf tilelli-ines di tmedyazt ».3

   Tamedyazt n tmeṭṭut taqbaylit seg zzman aqbur tesɛa azal deg yal tamsalt, deg 

yal aḥric ,teḥrez nnif-is , lḥerma d wansayen-nni i ɣef i d-tetturebba deg cfawat n 

wallaɣ-is anda i tettkel ɣef  lbaḍna-nni izedɣen ul-is ,tinna  id-tessufuɣ s usefru n yimi, 

imi ur teɣri ara akken ad taru , ɣas akken ad tt-id-naf  tesselmad i warraraw-is tutlayt n 

lejdud , dɣa ɣef waya ad d-naf  belli tayemmat tettwaḥsab d aɣerbaz amenzu n ulmad, 

seg-s i yezmer ugrud ad iḥemmel tutlayt-is, ad yissin ansayen d yidles n tmeslayt-is. 

  Tamedyazt-a simmal  yettɛedday fell-as zzman, deg yisental yemxallafen 

tettekkes-iten-id seg tudert n yal ass, ama d lferḥ neɣ d lqarḥ, d ayen tedder d wayen 

tjerreb, neɣ ttilin-d d iḥulfan neɣ uguren id d-tettmagar deg ubrid-is,tettawi-d s lferḥ 

mi ara d- ilal llufan,ladɣa ma yella d aqcic. 

II.Tiwsatin n tmedyazt n tlawin :

II.1. Acekker:

 D ayen i d-yettilin ɣer tama n tbuɣarin, d tagnit i deg ttcekkirent tlawin isli d 

teslit, sebganent-d ccbaḥa-nsen, am wakken i d-sebganent ccbaḥa n yimawlan-

nsen.

II.2) Azuzen:

D icewwiqen id d-tettawi tyemmat asmi ara ad tesgen llufan ,tessedhay mmi-s ,

akken id-yenna Yucef Nacib deg awal-is :”deg tilawt azuzen yesɛa azal d agejdan 

deg allaɣ n tyemmat nettat tessawal i lmektub s ubrid n yisefra d icewwiqen 

,tettḥaz-yes afus n Rebbi yettwaḍmnen, tdeɛɛu i  yimawlan  ad as-fken afus n 

lemɛawna iwakken ad yettwaḥrez uqcic”4 .

3
Djellaoui.M. ,2009,Evolution de la poésie et ses caracteristiques,HCA, Alger.

4
Nacib.Y.,Element sur la tradiction orale,Ed.n.E ;Alger,1982.

Azuzen yezmer ad yili d tawil iwakken tameṭṭut s umata ad d-suffeɣ ayen akk i 

yejmaɛ wul-is ama d urfan, neɣ d lḥif …i yas-d-ittasen sɣur urgaz-is neɣ twacult-

is, daɣen iwakken ad d-tekkes iman-is deg leqyud i d-iḥettem tmetti ladɣa ɣef 

tmeṭṭut taqbaylit. 

II.3) Aserqes:

D asǧelleb i tessaxdam tyemmat iwakken ad tessalay mmi-s ɣer yigenni, ad tid-

ttara ɣer lqaɛa iwakken ad turar yid-s ,yesɛa daɣen ismawen-nniḍen ger-asen : 

“asǧelleb , asengez.” Yettili-d userqes asmi ara ad yaki llufan neɣ mi ara yečč , 

teskanay-d tyemmat acḥal , i tḥemmel i tettɛuzzu , i  tferraḥ s mmi-s . 

II.4)   Asbuɣer:  

 D tamedyazt yettwacnan deg tmeɣriwin, d asfilet i wayen yelhan, ttawint-tid 

tlawin s ssut ɛlayen, yettili-d deg-s ucekker n yesli d teslit d yimawlan-nsen. 

III. Urar n lxalat d tegnatin-is:

III.1.Urar n lxalat:

Mi ara ad d-nɛeddi ad d-nemmaslay ɣef urar n lxlat tiqbayliyin yessefek 

uqbel ad yili uzawan id xeddment tlawin , d leqdicat yettwaxdmen, d tigawin

tigejdanin ilaq ad ilin cudden ɣer yidles-nsent , lxalat tiqbayliyin  beddunt deg 

tazwara uraren-nsent  s taɣuct d uzawan  ,nettaf-d daɣen yettbeddil ssut-nsent  

ilmend n uzawan d yisefra , yesɛa daɣen anya ansay , seqdacent allalen am 

ubandeyer , darbuka , abidun,…

Urar-a anamek-is d anejmuɛ i xeddment lxalat deg ufrag neɣ deg 

yixxamen yettaṭaf yiwen n yiḍ neɣ sin n wussan, yezmer alma d yiwet n ddurt, 

yettili deg twaculin ad ḥedren iɛeggalen n tmeɣra d yimeɛraḍen, aya icudd ɣer 

wansayen n yal tamnadṭ. 

Urar n lxalat yekcem ar rradyu deg yiseggasen imenza ɣef tlalit-is, uraren 

i d- yettilin deg tedwilin n umaṭṭaf-a am win ixeddment lxalat deg tudrin dacu 

kan deg tneggarut-a d timesliwt kan ma deg tuddar ansel wa anwali.

Talalit n  umaṭṭaf  tegla-d s waṭas n wayen yelhan , acku yefka-d tignatin 

i tlawin i yesɛan  agerruj iwakken ad d- iban wa ad as-slen akk  medden anda 

ma llan gar tid i d-ibanen : Newerra , Ǧamila , Crifa,Wrida,Lǧida Tameqqrant, 

Ḥnifa ,Yasmina ,… 

III.2) Tignatin-is:

III.2.1. Tamedyazt n tlawin lawan n uxeddim:

III.2.1.1. Tamdyazt n tlawin deg uxxam (iman-is) :

Akken nettwali tawsit-a n tmedyazt id-yettasen   sɣur  tameṭṭut  taqbaylit  , 

yeṭṭef amḍiq d awesɛan ma nefka tawuɣli-nneɣ ɣer waṭas n lecɣal i as-d-yezin ladɣa 

ama tqeddec deg uxxam, am ubraz, ssendu, azeṭṭa, ifelfel aquran, taḍut, tuẓga n tsita, 

tiɣeṭen ,… mi ara txeddem leqdicat-a tettawi-d icewwiqen d isefra seg tama-nniḍen d 

tagnit iwakken ad tessufeɣ leɣbayen-is,  lahmum, akk d wayen i ttiqerḥen iwakken ad 

ifsusen fell-as lecɣal yuɛren deg uxxam, ur tettḥussu ara s ɛeggu akked wakud. 

III.2.1.2. Tamdyazt n tlawin deg ugraw:

Mi ara nner tamuɣli-nneɣ ar tewsit-a n tmedyazt n tlawin deg ugraw id yettilin 

berra n uxxam ad d-naf dakken xeddment leqdicat: azeṭṭa, tisirt, alqaḍ n uzemmur, 

anda tameṭṭut tdeɛɛu i Rebbi iwakken ad tt-iɛin, ad as-d-yefk lqeḍra d lbaraka, ɣas 

akken tettenɛettab dacu kan tqeddec s lferḥ d zhu. 

           Asmi ara d-yaweḍ lawan n uzemmur ad d-naf leṣwat n tlawin wḍen agemmaḍ 

deg lǧahd-ines, senffalayen-t-d zhu-nsent meqqren s tegnit-a ɣef aya id tettarant i ccan 

iwakken ur d-ttawint ara s luxbar i ɛeggu-nni daɣen d asebgen n leqdicat id yettilin deg 

ugraw.

III.2.2. Tamedyazt n tmeɣriwin d lfuruḥ: 

III.2.2.1. Tameɣra n zwaǧ:  

Tameɣra n zwaǧ n zik temgarad s waṭas ɣef tin n tura, tameɣra ɣur-s krad n 

wussan, ass amenzu, yettili-d leftil n seksu s tbuɣarin , ass wis sin, d ass n lḥenni d 

tiwin n teslit, ass wis krad, d ass ubagus.

Mi ara ad yaḥder tuqna n lḥenni, ad d-zzint tlawin am umeqyas, ad bdunt 

asbuɣar, ad ttawint isefra, ad tt-cekkirent tislit neɣ isli d yimawlan-nsen. 

       Am wakken daɣen id- yettili usbuɣer mi ara ruḥen ad d-awin teslit, iqeffafen-

nni mi ara ad d- awḍen ɣer wexxam n teslit, ad truḥ yiwet n tlawin-nni i yeddan akken 

ad as-tcebbeḥ i teslit, acebbaḥ-nni yettili-d s ccna d tbuɣarin. 

       Am wakken daɣen mi id-tewweḍ teslit ɣer uxxam n urgaz-is ttawint-d tlawin 

tibuɣarin akken ad ssraḥbent s taslit s tbuɣarin. 

III.2.2.2. Leftil n seksu:

Kra n wussan uqbel tameɣra, Bab n tmeɣra ad yawi ayen ilaqen i leftil ad 

yejmaɛ lxalat n taddart d tid i qarban i wass-nni n leftil n seksu, imi id- nejmaɛent 

beddunt laftil s icewwiqen d cnawi.

III.2.2.3. Tuqna n lḥenni:  

Aheyyi n lḥenni i t-yettqabalen d tayemmat, ad tessewjed akk ayen ilaqen ama i 

teqcict neɣ i uqcic, anda ara ad d-naf agraw n tlawin ad cennunt wa ad ssliwliwent, 

assarfaq, ad teččarant axxam d lferḥ, tilawin ad zhunt imi id mlalant deg ass yecban 

ass-a.

III.2.2.4. Talalit n uqcic:

Di yal tawacult, di yal adrum deg tmetti taqbaylit, ttmagarent talalit n uqcic s

tegnit n lferḥ, ttwalint am aggur mi ara d- ilal, ɣer waya i as-xeddmen tameɣra, anda 

tilawin ttawint-d tibuɣarin deg-sent yettili ucekkar n ugrud, d yimawlan-is akked d 

umenni ad yili d udem n lxir d rbaḥ i wexxam-nsen. 

III.2.2.5. Tameɣra n thara:  

Mi ara yimɣur uqcic tettili-d tmeɣra n thara, uqbal ad i ṭahar uqcic ad yeqqen 

lḥenni ad yeqqim sdat n jeddi-s neɣ ameqqran n twacult, imir aqcic ad yeqqen lḥenni, 

tilawin ad d-awint cnawi n lḥenni. 

Deg yisefra-ya yettili-d ucekkar n umeḍhar akk d yimawlen-is,  azekka-nni sbaḥ 

ad d-awin win ara ara s yesseḍahren I uqcic,” zik ɣer uxxam i d-ttawin win i

yesseḍharen “, di lweqt-nni tilawin ad bdunt asbuɣer. 

Taggrayt:

 Urar n lxalat yuɣ abrid deg unnar n usnulfu, imi s yes-sen i d- ssebganent akk  

tanefsit-nsent ad t-naf deg tewsatin d tagnatin yemgaraden, s yisental yemxallafen

deg temnaḍin n leqbayel. 

Tazwart

         Deg uḥric-agi wis sin ad naɛreḍ ad nemesslay ɣef umezruy n tmetti d tsekla akk 

d wassaɣ yellan ger-asent, seg zik almi d tura.  

1. Assaɣ ger tsekla d tmetti : 

         Assaɣ  yellan ger tsekla d tmetti d assaɣ yeqwan, ur d-tlal ara tẓuri neɣ tsekla ala 

deg ugraw, acku ulac win i d-ilulen d amedyaz neɣ d amusnaw maca ayen id yeqqar 

neɣ i d-yesnulfa d ayen i yettɛic neɣ i yettwali deg tmetti, myal amedyaz yesɛa tulmist 

i t-yessemgirden ɣef wayeḍ, akken id nnan آزاده منتصرى، محمد خاقانى، منصورة زركوب :” tameddurt

n umedyaz d tnefsit-is tesɛa amkan deg tsekla i d-yenulfan dacu kan inazuren d 

imedyazen d tarwa n tmetti-nsen, d axel-i d-ttagmen, ilemdan, ttwasnen deg-s”1.

          Ulac tasekla neɣ taẓuri ala deg ugraw acku ur tezmireḍ ara ad ssanfaliḍ neɣ ad t-

awdaḍ ɣar daxel n tsekla mebla ma tkacmaḍ ɣar yiger n tmetti, acku deg-s i d-tettafaɣ 

tsekla, ar ɣur-s i ttaran. 

            Assaɣ yellan gar tsekla d tmetti d aqbur seg zik anda amdan yebda yessenfalay-

d tiktiwin-is tisugnanin Igrigiyen i d imezwura i d-yessenfalin assaɣ-a deg yinawen-

nsen n tfalsafit d tsekla, syin akkin rrnan-d wiyaḍ wa deffir n wa. 

             Nann-d daɣen:” Ad d-naf tasekla n tmetti iẓuran-is cuddan ar wayen  i d-

yebda “Aflatoun” yessnarna-tt” Aristo” d wigi i d ifelsafiyen imaqraneni iyettwasnen

seg zik”, nettat ar ssaḥ d lsas i d-yesskanayen assaɣ yellan ger tmetti d tsekla .Ihi 

tanfalit n wallus lmaɛna-s d atbaɛ i wayen i yellan deg umaḍal n ssaḥ .Allus deg tmuɣli 

n Aflatoun d win i d-isenɛen tugna , sqanaɛ-agi ur yezri ara kra ɣef tilin n tilawt, 

laqdic-is icuba lemri; allus deg rray-is d aɛwed i wayen xedmen wiyaḍ war tilawt. 

              Aristo yeḍfer abrid n Aflatoun d acu kan yefka-yas tabadut tamaynut yettwali 

dakken amedyaz ur d-yeqqar ara ayen yellan, d acu yeqqer-d ayen izemren ad yili, neɣ 

ayen iylaqen ad yili, ma yaɛreḍ unazur ad yessuneɣ kra n tɣawsa ur ilaq ara ad yeṭṭef 

deg ayen yellan deg-s, netta ilaq ad tid-yales wa ad isuneɣ xir deg akken yella wa as-

yernu cbaḥa.5

               Deg tasut tis 18 i yettban lebni n tsekla ar tugna n ifelasafiyen, tettunaḥsab  d 

tala n tektiwin, yesselmad timetti. Deg tallit-a ttwalin tasekla am akken d allal n cbaḥa. 

Deg tasut tis 19, wekkden d akken tasekla d tanfalit n tmetti, idlisen n

“Montesquieu” iwumi  yessemma” de l’esprit des lois”. Tettuɣal ar taggara n tallit tis 

18 tettunaḥsab d tazrawt tamazwarut deg taɣult n tmetti n tsekla 

                 Deg tasut tis 20 tettwasen s talɣa tarusit, deg uɣarbaz-a n tesnilest 

tettwakkid iwakken ur iferraq ara tasleḍt n talɣa d ugbur n umezruy n tmetti. 

Deg iseggasen 1950/1960 rrnan-d wawalen imaynuten i d-tefka tsenmettit,

banen-d deg tsekla.

                  Deg tmetti taqbaylit ad d-naf d akken llan wid i d- yemmeslayen ɣef 

wassaɣ-a yellan ger tmetti d tsekla, gar-asen: M.A.Salhi akk d K.Bouamara anda i d 

nufa sqedcen izenziɣen-a : 

                    M.A.Salhi yefka-d azenziɣ (A)2, anda i d-yessegza amek mxallafent

teẓriyin ntsekla d wamek tuqtent tbadutin n tmiḍrant n tsekla , deg-s teqqen tasekla ɣer 

kraḍ n iferdisen igejdanen  : amesnulfu , asnulfu, azayez n usnulfu.  

                 Ma d   K.Bouamara yessemres azenziɣ (B), anda i d-isebgen taywalt yellan 

ger umesnulfu d uzayez , ula d netta iressa lsas n tmetti ɣef  kraḍ n iferdisen-a : 

amesnulfu , azayez,d usnulfu. Deg userwes ger izenziɣen-a (A) d (B), nezmer, nezmer 

ad nefhem d akken tasekla tebna s iferdisen-a i d-nebder yakan, ula d timetti tesɛa 

assaɣ ijehden yid-sen, deg aya nezmer ad d-naf assaɣ icerken ger snat n tmiḍranin- 

a (timetti d tsekla). 3

5
، 6العدد آزاده منتصرى، محمد خاقانى، منصورة زركوب، فصلیة إضاءات نقدیة ، النقد الاجتماعي للأدب نشأتھ و تطوره، فصلیة محكمة، 

2012.

Tasekla

Amesnulfu asnulfu azayez n

usnulfu

Ameskar                                                  aḍris(tira.timawit)                           anermas                       

Tameddurt/timetti/                                        iferdisen n uḍris                  tamuɣli n( rray 

Tikta n tallit n (anamek,asentel, -is tadmi-ines

Umesnulfuy n                                                talɣa,aɣanib,atg)                    amek yermes 

Tsekla                                                                                                            aḍris aseklan   

Aḍris ɣef tmeddurt ,                                       tasensiwelt tadyizt                aslaḍ n 

tremest

ɣef tnefsit n umesnulfuy                                 tiɣunba,tasnamekt.        (taɣuri d tesfelda)  

tasnmettit n tsekla

amezruy n tsekla,takatit.

Tizriwin tiwuranin                                          tizriwin tiɣesayin          tizriwin tiwuranin  

Tizriwin tiɣesayin                                          (d tiẓriwin tigensayin)   tizriwin tiɣessayin    

Tiẓriwin n tsekla    

Amesnulfu(tamedyazt) asnulfu azayez

Oeuvre public-récepteur

Timetti

Société

S userwes gar sin n yizenziɣen-a nessaweḍ nessuffeɣ-d azenziɣ (C) , i d-yeskanayen 

assaɣ gar snat n tmiḍranin-a . 

Azenziɣ : (A)

Azenziɣ : (B)

Tasekla

Amesnulfu (tamedyazt) asnulfu azayez

Timetti

Azenziɣ : (C ) 

6

2. Tasekla d tasudut deg tmetti :

Tasekla tettsennid ɣer uḥric anmetti, acku tettuneḥsab d tasudut deg tmetti, i 

yebbedden ɣef tutlayt, teffruri-d deg tmetti, tesskanay-d udem aḥeqqani n tmeddurt 

deg  yal tama ,acku tessunuɣ-d ansayen d tugna tanmettit akken iwata . 

Akken id yenna حسین على الھنداوي : “Tasekla am lemri, teskanay-d liḥala n

tmetti deg yal tama am deg: tanmettit, tadamsa, tasertit…atg”4 .Ma nerra lwelha-nneɣ 

ɣer ufares aseklan n umdan ad d-naf deg tazwara yebda s tmedyazt, s yin-ɣur-s 

tettebaɛ-d tesrit id yeglan s umhaz n tmetti, tamedyazt tbedd ɣef usugen n umdan, ma 

yella d tesrit tbedd ɣef idles-ines, ilmend n wayen id-yeddan deg umezruy d tamedyazt 

i d tasekla tamezwarut I d-yufraren.

              Asenfali n tsekla ur d-yittili ara wer ma yesɛa assaɣ d yidles; ilaq ad yili icudd 

ɣer tmetti d wayen i as-d-izin, asenfali-a yettili-d s cbaḥa n wawalen, d tenfaliyin 

iweznen, aneggaru-a yuḥwaj tiwtilin tinmettiyin i wulmen iwakken ad tili d tasekla.        

Ameskar id- yisnulfuyen tasekla deg tazwara almi d tagara yettuneḥsab d amusnaw 

deg tmetti. Limer tɣab tmetti, tasekla ur tettili ara .Ihi tasekla d tmetti akkeni I 

temmseḍfarent. 

Taggrayt:

         Azenziɣ-a yessebgan-d assaɣ yellan gar n tmetti d tsekla, imi tasekla tettidir di 

tmetti s umsnulfu d usnulfu d uzayez, mebla yis-sen ulac timetti .Ihi ulac timetti ur

nesɛi tasekla .S wawal-nniḍen, tasekla tuhwaǧ timetti deg ala ad tidir, timetti tesɛa 

tasekla s wayes i d-tettban, d lsas n lebni n tɣerma-ines.7

2 M.A.Salhi. « kra
n tsura i tɣuri n tsekla .I.ɣef tsekla d tɣuri ». Ed : Tira .Béjaia,2015.P :15. 

3 K.Bouamara. « Si
Lbacir Amellah ( 1816.1930) un poète-chanteur cèlébre le Kabyle », p :25.

4
.2006عي في دراسة الادب، حسین على الھنداوي، دنیا الوطن، المنھج الاجتما

Tazwert

         Urar n tmeṭṭut deg temnaḍt n At Ɛebbas, ad t-naf  tettawi-d ɣef waṭas n yisental 

yemgaraden am  : Tameɣra ( isli neɣ tislit) talalit n uqcic, ṭhara n uqcic tameɣra 

lmulud n Nbi , alqaḍ n uzemmur …atg. D wayen id nufa d amaynut deg temnaḍt-a am: 

Anẓar, amenzu n tefsut .Yal tagnit s urar-is akked d wazal-is . 

        Tameṭṭut deg temnaḍin-a txeddem urar ɣas ur teɣri ara, tettawi-d icewwiqen, 

isefra, tibuɣarin…atg. Tasen-d imeslayen-is sɛan anamek, qaɛden, awalen weznen. 

         Urar n lxalat deg temnaḍt n At ɛebbas ulac win ixedmen tizrawin neɣ iqeddicen 

fell-as.

I. Tignatin n lfuruḥ: 

 I.1. Tameɣra n zwaǧ:  

         Tameɣra n zwaǧ d tagnit n lfuruḥ, yettili-d deg-s wurar n lxalat. Ihi deg temnaḍt 

n At ɛebbas urar yettaṭaf kraḍ n ussan: Ass amenzu, d asisti n yirden d leftil n seksu , 

ass wis sin, d asensi , ass wis kraḍ, d tiwin n teslit . Akken i d nnan-t temsulɣa:“tilawin

sebyanent-d  lferḥ-nsent s ucekkar n yisli d teslit d yimawlan-nsen , s cḍaḥ d uɣenni 

…”1 . Nnant-d daɣen:” Uraren s umata beddun s teẓalit d ucekkar n Nnbi”2.

I.1.2. Asisti n yirden d leftil n seksu:

          Ass amenzu n tmeɣra , tilawin n temnaḍt-a ad fernent irden , ad tawin ar ṭaḥuna 

ad t-id- zḍen s yin ɣur-s ad fetlent seksu n tmeɣra .Akken i d nnant Lwiza, Zubida, 

Newerra : ”Leftil n seksu  yettili-d s terbaɛt n lxalat, ad nejmaɛent ɣar uxxam n tmeɣra 

, ad qqiment ɣar lqaɛa , ad bdunt leftil”3. S yin imir, ad bdunt asbuɣer, ad tcekkirant 

imawlan n tmeɣra ,akken i d tenna Maryama d Zahra :”tilawin mi fetlent seksu

sɛeddayent lwaqt s temɛuyar gar temɣarin d teslatin”4.

MD :

Ad seliɣ fell-ak a Nnbi  

Fell-as ad bduɣ  

Muḥend Lɛerbi  

Ɣaf ires lḥemdu  

Ad tkamleṭ lferḥ 

 I ṭejra n leḥlu  

A taya yekkriyi-d lferḥ  

Ass-a ad sasiɣ irden  

Ad ɛedlaɣ tameɣra  

I mmi win ɛzizen  

Walik lḥemdu a Rebbi  

Ad ferḥaɣ nekk 

Ad rnun medden

Ass-agi yekkriyi-d lferḥ  

Ass-agi ad seggaɣ lqahwa  

Ad ɛadlaɣ tameɣra  

I mmi lḥerz n lfeṭṭa  

Ass-agi yekkriyi-d lferḥ  

Ad fetlaɣ seksu  

Ad ɛellaɣ tameɣra  

Ad tt-ɛellaɣ i mmi amenzu 

Walik lḥemdu n Rebbi  

Ad kemlaɣ s lferḥ d zhu  

I.1.3. Asensi:

Asenssi yettili-d deg wass wi sin n tmaɣra, ad ɛerḍan akk laḥbab d wat taddart, ad 

nejmaɛen ɣar uxxam n tmeɣra iwakken ad ččen sekksu, ad ḥeddren i tuqna n lḥenni , d 

wuraren i d ttawint lxalat s ubenddir, d icewwiqen.

I.1.3.1. Tuqna n lḥenni n yisli: 

           Deg wayen yerzan tuqna n lḥenni n yisli, yettili-d mi ara fakkant lxalat urar, s 

yin imir ad iruḥ yiwen ara ad yeddun d yisli, gma-s, ɛemmi-s,xali-s , ad iles abarnus, 

ma d tilawin ad illint heyyant-d aḍabsi n lḥenni, ad sarsant fell-as krad n tmellalin, 

kraḍ n ttmar, d kraḍ n taḥjurin n skar, s yin ɣur-s ad yeqqim yisli gar-asent ma d 

tilawin ad d-zzint am umeqqyas, umbaɛed, ad as-uwtent lḥenni s ucewweq, s yin akin 

ad kecmen yirgazen ad as-mmuden idrimen, ma d yemma-s n yisli ad as-nter lfalɣar 

iffasen-nsen, ad sewran yid-s. Mi fukan, tilawin ad sarḥent i taɣratin, cḍaḥ, aserfaq, 

alma inessaf yiḍ, imir-nni ad kamlen yirgazen aɣenni deg berra, akken id tenna Lwiza: 

“ lawan n 12 d aḥiḥa, d ilmaziyen kan i yettilin deg berra ad ttɣanin alma yuli wass”.1

Md

An selli ɣaf Nnbi 

Fell-as an beddu

Txil-k a Rebbi

 D tẓalit n ssbaḥ 

Ad tkemleṭ lferḥ 

 I yitri n ssbaḥ 

A win imu ferḥaɣ 

Yass-d yerriyi

Xir ila yagi

D ajmal i tili

Tura ilul waggur

 Teffeɣ-d tziri 

Yesskar yeɣli 

 Yeɣli deg lweɛd i meṭṭi 

Aqlin deg Bgayet

Bgayet dinna i nennum

Ṭṭfan-tt sin n lwacul 

D axlaf n ccer din i nrru

I.1.3.2. Tiwin n teslit:

         Tiwin n teslit yettili-d deg ass wis kraḍ n tmeɣra, lxalat ad heggint sekksu, ad 

cebḥant, ad ruḥent d tiqeffafin ad d- awint tislit, akken id tenna Newerra: “ tislit ad

teffaɣ ddaw laɛnaya n bab-as, ad as-fkent ticekkimt(idrimen)”3. Ad tidawin s

iḍebbalen. 

Md

Salem ɛlikum a taddart lasumas 

Eǧǧ-awt abrid ad nɛeddi 

Anawi tusbixt n cfer

Salam ɛlikum a yat tɣurfatin 

Eǧǧ-awt abrid ad nɛeddi 

Anawi titbirt farux

I.1.3.3. Mi ara ad taweḍ teslit: 

         Mi ara ad aweḍ teslit s axxam-is ad tawin ɣar tala, ad tessaw aman, ad truḥ ad 

ẓur, ad temmager tamɣart-is s waman neɣ s uyefki rnu ɣar waya ad teḍḍager lfal fell-as 

akken id tenna Newerra: “ad salin tislit iwakken ad ssuden amnar n uxxam, ad

tessɣimen deg tasga, ur tettakas ara lɣum alma tekkes-as-t tmeqqrant n uxxam s 

usbuɣer. S yin ɣur-s ad tassired udem-is, ifasen-is, d iḍaren-is ɣar daxal n umehraz” .2

Mi kfan asečči ad xeddment urar, tislit ad tesseddar. 

Md

Ɛaslama-m a tislit 

A sabqa a tagellilit

Ɣaf fell-am narbaḥ naf-it 

Ur tagad a tasekkurt

Imawlen-im ɣaf tewwurt 

A yemma nekk d taɣribt 

 Ad ruhaɣ ad ǧǧaɣ tamurt 

Ur tagad a tanina

I lewsan-im ɣaf deffa 

A yemma nekk d taɣribt 

Ad ruḥaɣ ad ǧǧaɣ yemma 

A lala tislit amek ara am d-nini

A zin aɣlayen ad akem-awiɣ 

Ad tcerhaḍ at uxxam 

Argaz-im ad am yini

I.1.4. Ass n ubagus:

        Abagus d ayen yelan seg zik, d ansay aqbur, yettili-d ass n sbuḥ n teslit, mi d –

tekkar ad truḥ ad tcucef, ad tcebbaḥ iman-is, mi ara ad tfak ad tessɣiment ɣaf uḥayek s 

yin akin ad ruḥent tid ara as-yeksun amzur-is d tizrurin, myal yiwet ad as-grent 

taxatamt, iwakken ad teffruri ddarya, aya-agi yettili-d susbuɣer akken id tenna Sumya: 

“tislit ad tefraq tiqnadyar i wuxxam-is”3. Mi kfant ad d-as-laɛint i yiwen deg ilawsan-

is ad as-yegzem takuzit, wayeḍ ad as-yebgas abagus, mi yekfa ad tt-yewwet 3 n tikal 

ɣar tayet, ad yernu ad as-yefk idrimen, ma d yemma-s n teslit ad as-tfek lfal. 

Md

Wetma ma tcerraḍ 

 Tcerḍiyi-d laḥrir 

Ad as-nawi lemlef

Ad nawi taɣzalt 

I yitbir ɣaf rref 

A lala tislit kulci yecbaḥ 

Mlaɛyun n tnina 

Id seggeḍent tmeddaḥ 

Axxam igi telliḍ 

Fell-as lxir d rrbeḥ 

Am umzur ɣar wagus 

Aya yetma yeddem-itt ufus

I yeǧǧa baba ma drus 

Am umzur ɣar wagus 



Ixef n tsastant urar n Ixalat deg temnadt n at Abbas

36

Am umzur ɣar tayet 

Iḍudan d laqlamat 

Taksumt id yejmaɛ tekkas 

I.1.5. Ass n sbuɛ:  

          Mi ara truḥ teslit ɣar uxxam-nsen ad tawi yid-s lqeḍyan acku d nettat ara yawin 

ayen ara d-ččen dinna, mi leḥqen akken id tenna Newara: “aḍeggal-nsen ad as-d-

heyyin tayuga n isebaḍan s way-s ara yekcem axxam n tmeṭṭut- is, ad yezwir aḍar 

ayfus sin ɣur-s aḍar azelmaḍ”.4  Ad ččen imensi ad uɣalen s axxam. 

I.2. Talalit n uqcic:

          Mi ara d-ilal uqcic, ttemagarent s lferḥ, d zhu, d usbuɣer akken i d tenna 

Newerra:”aqcic ad as-zlun tayaziṭ, ma d taqcict d ayaziḍ”.5 ass n teltiyam, ad ferqen

tumṭiyin i lǧiran, mi xeddmen fell-as 7 n ussan ad rrẓen tiḥbulin n tmellalin s tamemt, 

ad swen lqahwa akken I d tenna Nuriya:”Aqcic xeddmen-as teltiyam d sebɛiyam, ma d 

taqcict teltiyam kan”.1 ass n sbuɛ ad xeddment urar s teɣratin s cḍaḥ d ubendir, ad 

sbuɣrent ɣef llufan d yemma-s . 

Md

Fraḥ ayijga ternum 

Aqcic nnig n lkanun

Turwit tsedda mlaɛyun 

Fraḥ ayajgu trafit  

Aqcic deg rebbi n transmit

Turwit tsedda tatnit

Freḥ ayajgu alemmas  

Aqcic deg rebbi n yemma-s

Yurwit ssbaɛ bu tissas 

I.3.Ṭhara n uqcic:  

          Deg At Ɛebbas aqcic ṭehiren-as ass n sbuɛ neɣ mi yewweḍ 4 neɣ 5 n yiseggasen, 

tilawin ad heyyint ayen ilaqen arnu ɣer waya ad as-wten lḥenni i uqcic-nni, azekka-

nni, ad d-awin ssaneɛ ɣar uxxam iwakken ad as-iṭehhar. Tenna-d Newerra: « yemma-s

n uqcic-nni ad tger iḍarren-is deg terbuyt n waman d lemlaḥ, ad tarnu ajenwi, ad tt-

ɛellaq rḍif deg uḍar-is »2.Annect-a akk yettili-d s usbuɣer.Akken i d tenna Nurya: « ad

ssɣimen aqcic ɣaf tarbuyt, deg tlemmast, ad as-selsen abernus n jeddi-s, mi yeqqim ad 

smiren lfal ɣaf uqaruy-is »3.

Md

Beddeɣ di tizi sawlaɣ 

Idurar rran-d ssut

Ass-a anawi ameṭhar 

Iserwal ṭlam d tagut 

D wagi ay d zin ay turweḍ  

Yeddukel lbaz d tsekkurt

Ass-a d amerbuḥ yegla-d s lfuruḥ 

Tameɣra umeṭhar ɛzizen am rruḥ 

Iṭehhar lbaz aɣilas  

Lqedd n usalas

A Rebbi ḥrez-it  

I baba-s d yemma-s

I.4. Tameɣra n Lmulud n Nbi:  

          Tameɣra n lmulud d tin yesɛan azal d ameqqran deg temnaḍt n At Ɛebbas , imi 

imezdaɣ n temnaḍt-a  temagaren-t s waṭas n  lferḥ d zhu, xedmen-as urar yal aseggas, 

akken i d-tenna Nuriya d Nuwara : “ass-nni n lmulud teqnen lḥenni imecṭaḥ d 

imeqqranen, irgazen zellun iyuzaḍ, lxalat xeddment seksu,…”1 Mi ččan swan tilawin 

ad cebḥent, ad ruḥent ɣer lemqamat ad xeddment urar s ubendir d teɣratin, nnant-d 

daɣen : “ad ceɛlen ticemmaɛin, ad seṭṭraḍqen lbaruḍ d lḥaraqat “.2

Md

Mulud ya Mulud

Mulud n Nabi

Lala Faṭima 

 Yuɣ-itt Sidi Ɛli  

Freḥ, freḥ ya gelbi   

Ass-a d tameɣra n Nbi  

Ferḥent lmuluk deg igenni  

Rrniɣ ula d nekk-ini  

II.Tamedyazt n uxeddim

Tameṭṭut mi ara txeddem lecɣal deg uxxam naɣ deg berra, tettɣenni, teqqar-d isefra 

ama deg lqaḍ n uzemmur s ucewwiq naɣ asmi ara tettrebbi arraw-is, iwakken ad iɛeddi 

uxeddim ur tettak ara i laɛtab, s yisefra-agi itettunt akk ayen id temagarent. 

 II.1. Alqaḍ n uzemmur:  

Azemmur d yiwet n tegnit anda tilawin tefɣent ɣar laxla iwakken ad jemɛent 

azemmur, temmsarḍalent ger-asent, iwakken ad ksent ɛeggu-nni tawint-d zawrara (d 

icewwiqen i d-tawint asmi ara ad leqḍent azemmur) akken i tenna Hurya Hemu 

Waɛli:”lxalat deg laxla tecekkirant amezway,timɛiwanin-nsent,imelqaḍen s zawrara”3.

Md

A Bab n uḥriq  

A ccac yiraden

Timḥezzemt tajḍiṭ 

 Ɣar yiseyyaden  

A Bab a bu igecriren

Txil-k ɣaf lasli-k 

 Seksu d yecriḥen 

Iḥeml-d wasif 

 Yeggi-d ageṭṭum 

A Bab n uḥriq 

 A yuɛwij n ṭɛabuṭ 

II.2. Lecɣal n uxxam:  

Lxalat asmi ara xeddment lecɣal deg yixxamen-nsent ttawint-d, 

icewwiqen,ccnawi, iwakken ad ttunt laɣbayen-nsent akken id tenna Newara:”lxalat

xedment urar deg yixxamen-nsent iwakken ad sedhunt iman-nsent , ad d-inint iḥulfan-

nsent, ad d-awint ɣaf ayen i asent-yeḍran ama d lferḥ ama d lqarḥ s ubiddun.”4

Md

A titbirt a tin ḥemmleɣ 

A tin yerẓen deg ufriwen 

Zher-iw yefraq ɣaf sin 

Mi i d-yemlal tismin

Teḥekka-yas dacu yeḍran  

Tismin tezmumeg teḍsa  

Tferqiten s teḥila 

Tebḍa laḥnak ɣaf tẓegwa 

Kul yiwen anida yerra

Teḍsa-yasen almi id neɣlen  

III. Amenzu n tefsut:

Amenzu n rrbiɛ neɣ amager n tefsut, d yiwen n unsay i yesɛan azal meqqren 

deg temnaḍṭ n At Ɛebbas .Ayagi imi lejdud sfiliten i lxir s leɛwayed i d-refden ula d 

nutni s ɣur lejdud-nsen.Meḥsub imi tafsut d tasemhuyt n yjeǧǧigen, ccbaḥa n ugama d 

ubeḥri zeddigen.Ula d nutni seg tama-nsen, ssulin di ccan-is, tmagaren-t s tẓiḍanin, 

ccna d ucemmumeḥ.ladɣa deg wayen icudden ɣar tjaddit ɣar tuddar n At Ɛebbas 

amenzu n tefsut, d ass i yesɛan lbenna waḥd-s.Neɣ d ass uzig n tufɣa n tlawin d 

warrac.

      Tafejrit n wass, ad d-kkrent tyemmatin, ad heyyint yal ṣṣenf n tuččit, am čiwčiw 

(ameqful), ibawen iquranen, acedluḥ, timellalin d tuftiyin. Rnu ɣar waya,ad d-heggint 

tiqecwula i warraw-nsent imecṭaḥ, deg-sent ggaren-tt buhan n tẓiḍanin. Ula d tislatin 

timaynutin, naɣ tid mazal ur ddint, s umur-nsent.Mi kkfant aheyyi-nsent, ad cebbḥent 

iman-nsent, ad lsent tiqnedyar ifazen ɣur-sent, s yin ad ffɣent ɣer lexla. Deg ubrid n 

tirza, teddunt, ttcewwiqent, ccenunt.Mi ara laḥqent ɣer laxla, tnejmaɛent xedment urar 

n lxalat.Deg teswiɣet-nni, yettifsus  uqerru gar tizzegzuyt n yimɣan, d ubeḥri 

yeṣfan.Ayen i d-irrenun i unnar ccbaḥa, d taḍsa n warrac imecṭaḥ, i d-yessekanayen 

belli umren nezzeh. Ula d lmakla-nni i reffdent, teddmen-tt-id mi ara llaẓent, ferrqent 

gar-asent.Akken i tenna Lyaqut:”deg umazwaru n rrbiɛ arrac d tlawin teglilizen ɣaf 

leḥcic iwakken ad kksen lahlakat, nettawi-d rrbiɛ ɣar yixxamen nettedeggir-it ɣaf 

traknatin iwakken ad rebɣent ad yekcem lxir.”5

Md

Ccali ccali

 Laḥlawat iciwi  

Anqabel tafsut

 S yijeǧǧigen n tmurt 

Anzhu d lebda

 Lferḥ ur yettfut 

Ass-a d amenzu n tefsut

A yul-iw zhu ternuḍ 

IV.Anẓar : 

Yettili-d unẓar asmi ulac lahwa, teqqur lqaɛa, txus ssaba, ad nejmaɛen at taddart 

ad xedmen zerdda, ad fɣen merra ɣar berra, yal axxam ad ifek dacu i yesɛa, tilawin ad 

xedmen seksu, ad ččen akk at taddart, syin akkin akken i d nant Nuwara d Nurya:”ad

refdent iflu as-cebḥent, ad as-selsent tafunart tamellalt”4.Iflu-nni cubant ɣar lɛebed n 

lɛali i yeṭuɛen Sidi Rebbi, wakka ad teddun ad teɣennin iwakken ad tewwet lahwa ad 

d-ɛun i Rebbi iwakken ad yerzeq tamurt. 

Md

Anẓar anẓar  

A Rebbi neffud aman

Aman d timunezabin

Leɛnaya n teqarabin 

Anẓar anẓar  

A Rebbi seww-it ara aẓar   

Ad tegg nnaɛa deg uzrar  

Taggrayt:

        Deg taggara ad d-nini d akken urar n lxalat, s yisental-is yemgaraden yuɣ abrid 

wessiɛen deg tmetti taqbaylit ladɣa deg temnaḍt n At Ɛebbas.Acku tamṭṭut tewwi-d 

acewwiq ɣaf yal tamsalt icudden ɣar tudert n yal ass, naɣ ayen tesla, neɣ tuɛa. 

Taggrayt:

Deg taggara n unnadi-nteɣ deg usentel-a n urar n lxalat deg temnaḍt n At Abbas 

(timeɣriwin, amagar n tefsut…) ad d-naf d akken d win ussiɛen mliḥ; imi iḥuza aṭas n 

tamiwin deg tudert n tmeṭṭut taqbaylit.Deg-s tessenfalay-d ɣaf  wayen akk ara yeḍrun 

yid-s d tilufa yemxalafen.tettawi-ten-id s wuraren yemgaraden yeččuren d lmeɛani d 

wawalen iweznen; ama d lferḥ neɣ d lqerḥ. 

            Deg umahil-agi-nteɣ nessaweḍ ɣer kra n yiswan gar-asen ad nebder : 

- Nessaweḍ ad nesken amek i tettwazuzer tmedyazt n tlawin deg tegnatin n wurar 

yemxalafen, aladɣa deg temnaḍt n At Abbas. 

- Nessaweḍ ad nessebgen d akken llant aṭas n tegnatin n wurar i deg txeddem tmeṭṭut 

urar ulac-itent deg temnaḍin-nniḍen ama d amager n tefsut, zawrara, anẓar, talalit n 

Nbi …

           S tsastant-a i nexddem deg temnaḍt n At Abbas i yaɣ-yeǧǧan ad nessiweḍ ɣar 

yiswi-nteɣ deg tezrawt-a. asentel-ayi i nefren ur d-llint ara fell-as tezrawin; anect-a 

yefka-aɣ-d lebɣi iwakken ad negmer fell-as aṭas n yisallen, ara d aɣ-iɛiwnen deg 

uselḥu-ines akken iwata.Syin  nessaweḍ ad d-nefk tiririt iwulmen asteqsi-nni n tazwara 

i ɣef ibedd umahil-agi-nteɣ.Dɣa nessaweḍ negmer-d aṭas n tulɣa ɣef wamek d-ttawint 

tlawin tasekla deg tegnatin n lfuruḥ. Am waken daɣen i nessaweḍ negmer-d azal n 63 

n yisefra.

            Deg taggara uraren n lxalat d annar wessiɛen aṭas, ɣas newwi-d kra deg-s; 

mača tazrawt-a d tin yuḥwaǧen asihrew ugar. 

 Ammud d-negmer yezmer ad d-ilint fell-as tezrawin-nniḍen s wudem n tesleḍt 

tadelsant,tasentalant,taḍrisant,… 

 Imagraden :

و ، النقد الاجتماعي للأدب نشأتھنى، منصورة زركوب، فصلیة إضاءات نقدیة منتصرى، محمد خاقاهادآز

.2012، 6، العدد ، فصلیة محكمةتطوره

.2006، ، المنھج الاجتماعي في دراسة الادبحسین على الھنداوي، دنیا الوطن

Tafelwit n temsulɣa :  

isem Laɛmer taddart Aswir-is 
Zubida   67 tansawt Ur teɣri ara 
Lwiza ziwani 85 tansawt Ur teɣri ara 
Nurya cekkal  51 tawrirt Ur teɣri ara 
Newara twaɛrab 90 tawrirt Ur teɣri ara 
Newara muris 72 Iɣil ɛli Ur teɣri ara 
Sumya muris  58 Iɣil ɛli Teɣra 
Maryama  60 Iɣil ɛli Teɣra 
Zahra  62 Iɣil ɛli Ur teɣri ara 
ɛica gizem 86 tawrirt Ur teɣri ara 
lyaqut 65 Tabuɛnant Ur teɣri ara 
Zahwa  73 Tabuɛnant Ur teɣri ara 
Wnisa  76 Tabuɛnant Ur teɣri ara 
ḥurya hemu waɛli 75 Tabuɛnant Ur teɣri ara 
ɛini  / Iɣil ɛli Ur teɣri ara 
ḥada tbarzezzu / Iɣil ɛli Ur teɣri ara 
Feruǧa garxu / aydasen Ur teɣri ara 

 Adiwenni yellan gar-nteɣ akked lwiza 

 Nruḥ ass 01/09/2020

Nkunti: amek isem-im?

Nna Lwiza: lwiza.

Nkunti: acḥal di leɛamer-im? 

Nna Lwiza: sɛiɣ 85 sna. 

Nkunti: Llah ibarek, ad yesseɣzef Rebbi di lɛamer-im ncallah. 

Nna Lwiza: ncallah a yess-i.

Nkunti: isem-is taddart-im?

Nna Lwiza: tansawt.

Nkunti: d acu I tesnaḍ deg uraren n lxalat n zik? 

Nna Lwiza: ma d tislit i beddu ass n usisti.

Nkunti: dacu-t usisti-ya ?

Nna Lwiza : asisti lmeɛna-ines d irden, win yesɛanyettaɣ-d 5 nlgelbat ma d azaɣwali 2 

ɣer 3 n lgelbat, ttawin-ten iwakken ad zḍan. 

Nkunti: deg acu tignatin id yettili urar n lxalat?

Nna Lwiza: yettili-d deg tmeɣriwin, thara, asɣimi n llufan, tallalit n uqcic, lawan n 

uzemmur, amager n tefsut.

Nkunti : tettawimt-d icewwiqen lawan n uzemmur ?

Nna Lwiza: xati, mačči d icewwiqen, isem-is zawrara. 

Nkunti: dacu i txeddmamt deg umenzu n tefsut?

Nna Lwiza: nxeddem čiw čiw, ibawen, aderyis, acedluḥ, timellalin, s yin imir, ad 

neffeɣ ɣer laxla, anɣenni, aneslilew, aneglilez ɣef laḥcic, ma d arrac imecṭaḥ ad awin 

tiqecwula.

 Adiwenni yellan gar-nteɣ akked Zubida 

 Nruḥ ass 02/09/2020

Nkunti: amek isem-im?

Nna Zubida: zubida.

Nkunti: acḥal di leɛamer-im? 

Nna Zubida: sɛiɣ 67 sna. 

Nkunti: Llah ibarek, ad yesseɣzef Rebbi di lɛamer-im ncallah. 

Nna Zubida: ncallah a yess-i.

Nkunti: isem-is taddart-im?

Nna Zubida: tansawt.

Nkunti: d acu I tesnaḍ deg uraren n lxalat n zik? 

Nna Zubida: tebda-d awal-is s icewwiqen syin akkin tehder-aɣ-d s tewzel ɣef yal 

tagnit n wurar ger-asen: tuqna n lḥenni, tiwin n teslit, azemmur, amenzu n rbiɛ, terna 

tewwi-aɣ-d kra n yisefra ɣef ddunit d lmut. 

Nkunti: ḥku-yaɣ-d asmi ara tefɣemt ɣer laxla dacu i texeddmemt ? 

Nna Zubida: nekkni s At Abbas ur tettefaɣ ara tmeṭṭut, ur tettagem ara, ur d zeddem 

ara, nesɛa anagar alqaḍ n uzemmur. 

Nkunti: lawan-nni n uzemmur dacu i texeddmemt?

Nna Zubida: anruḥ ɣer uzemmur, aneddu d yergazen-nteɣ akked yimeɣaren-nteɣ, ad 

nelqeḍ azemmur. 

Nkunti: mi ara ad truḥemt ɣer uzemmur ma yella tettɣenimt ? 

Nna Zubida: tura ur tɣenint ara, dacu kan zik nettawi-d zawrara. 

Nkunti: ini-aɣ-d amek I texeddmem amenzu n rbiɛ ɣur-wen deg At Abbas? 

Nna Zubida: nxeddem lebruǧ, lgaṭu azekka-nni nxeddem čiw čiw s isufar I tiwelmen: 

lḥemmez, ibawen, aderyis, acedluḥ, timellalin, syin akkin ad neffeɣ ɣer laxla. 

Nkunti: melmi id yettili umenzu n rbiɛ? 

Nna Zubida: yettili-d ass amenzu deg meɣres. 

Nkunti: ma yella tettɣenimt? 

Nna Zubida: ih, nettɣenni, nxeddem urar deg lemqamat, nceṭṭaḥ, arrac ferḥen. 

 Adiwenni yellan gar-nteɣ akked Nurya 

 Nruḥ ass 03/09/2020

Nkunti: amek isem-im?

Nna Nurya: Nurya.

Nkunti: acḥal di leɛamer-im? 

Nna Nurya: sɛiɣ 51 sna. 

Nkunti: Llah ibarek, ad yesseɣzef Rebbi di lɛamer-im ncallah. 

Nna Nurya: ncallah a yess-i.

Nkunti: isem-is taddart-im?

Nna Nurya: tawrirt.

Nkunti: ass-a nerza-d ɣer ɣur-m iwakken ad am-d-nfek kra n yiseqsiyen ɣef wuraren n 

lxalat id yettilin zik?

Nna Nurya: nxeddem uraren zik-nni mi ara yezweǧ uqcic akked tiwin n teslit. 

Nkunti: ma yella llan wuraren-nniḍen n lxalat? 

Nna Nurya:ih, nxeddem uraren n lxalat zik-nni am : ṭhara n uqcic, talalit n 

uqcic,talalit n Nbi, amenzu n tefsut, alqaḍ n uzemmur, nettawi-tid s zawrara akked 

unẓar. 

Nkunti: ma yella txeddmemt uraren weḥd-nkunt deg yixxamen? 

Nna Nurya: ih, nettɣenni weḥd-nteɣ asmi ara nefraḥ neɣ neḥzen, ɣas ma ulac tilawin 

nxeddem urar yal yiwet deg uxxam-is, asmi ara nxeddem cɣel, nettcewwiq ɣef urraw-

nneɣ nezuzun-iten, nettawi-d isefra ɣaf ddunit, lmut, lgirra, lḥif, anect-a merra 

nxeddmit weḥd-nteɣ mačči kan ḥacama neddukel i nxeddem urar. 

Nkunti : ɛṭik-m saḥa imi i yaɣ-d-fkiḍ tameẓẓuɣt akked lweqt-im, saḥit a nana s teɣzi n 

laɛmer-im ? 

Nna Nurya: yerḥem waldi-kum a yess-i, akent-ister Rebbi ddunya w laxra s leḥyat n 

Rebbi sebḥanu. 

 Adiwenni yellan gar-nteɣ akked Newwara Muris 

 Nruḥ ass 08/09/2020



Tijenṭaḍ 

53

Nkunti: amek isem-im?

Nna Newwara: Newwara Muris.

Nkunti: acḥal di leɛamer-im? 

Nna Newwara: sɛiɣ 72 sna. 

Nkunti: Llah ibarek, ad yesseɣzef Rebbi di lɛamer-im ncallah. 

Nna Newwara: ncallah a yess-i.

Nkunti: isem-is taddart-im?

Nna Nurya: Iɣil Ɛli. 

Nkunti: meslay-aɣ-d ɣef urar n lxalat amek id tilin zik? Ayen i tesneḍ? 

Nna Newwara: ad nezwir deg zwaǧ, tenna-d amek i tettili tegnit-a, syin imir terna-d 

tignatin-nniḍen: ṭhara n uqcic, talalit n uqcic, tiwin n teslit, mi ara ad daweḍ teslit, ass 

n ubagus, agezzum n tkuzit, amenzu n tefsut, zawrara, anẓar, lmulud n Nbi. 

Nkunti: dacu d lmeɛna-s takuzit? 

Nna Newwara: d agezzum n umzur n teslit yettili-d ass n ubagus myal yiwen amek is-

yeqqar: frizi, lexǧali, cuca, syin imir temmesla-aɣ-d s telqi ɣef yal tagnit. 

Nkunti: dacu i d abagus?

Nna Newwara: zik-nni mi ara ad sbeḥ teslit, ad siwlen i yiwen deg ilewsan-is ad as-

yebges abagus lmaɛna-ines teslit ad tuɣal n at wexxam-nni. 

Nkunti: ɛṭik-m saḥa a xalti Newwara s teɣzi n laɛmer-im? 

Nna Newwara: yerḥem waldi-kum a yess-i, akkent-inǧeḥ Rebbi ncallah. 

 Adiwenni yellan gar-nteɣ akked Ḥurya,lyaqut, Zahwa,wnisa 

 Nruḥ ass 09/09/2020

Nkunti: amek isem-nkunt?

Nutenti: lyaqut,  Zahwa,Wnisa, Ḥurya Ḥemu Waɛli. 

Nkunti: acḥal di leɛamer-nkunt? 

Nutenti: nesɛa 65/73/76/75 sna. 

Nkunti: Llah ibarek, ad yesseɣzef Rebbi di lɛamer-nkunt ncallah. 

Nutenti: ncallah a yess-i.

Nkunti: isem-is taddart-nkunt?

Nutenti: Tabuɛnant. 

Nkunti: ḥekumt-aɣ-d ɣef tmeɣriwin d wurar n lxalat id yettilin zik? D wanta tagnit it-

xeddmemt?

Nutenti: nxeddem uraren deg tmeɣriwin, leftil n seksu,  ṭhara n uqcic, talalit n uqcic, 

tiwin n teslit, mi ara ad daweḍ teslit, ass n ubagus, agezzum n tkuzit, amenzu n tefsut, 

alqaḍ n uzemmur, anẓar, lmulud n Nbi sfehment-d yal tagnit, wwint-d icewwiqen. 

Nkunti: Ḥkumt-aɣ-d ɣef uzemmur? 

Nutenti: nettruḥu sbaḥ zik, nettawi lmakla, mi ara nelqaḍ azemmur nesɛedday lweqt s 

zawrara, nxeddem amerḍil, lawan n tmeddit ad nejmaɛ s axxam. 

Nkunti: dacu i d amerḍil? 

Nutenti: lmaɛna-s d areṭṭal, yiwen n wass ad leqḍaɣ ɣur-m wayeḍ ɣur-i. 

Nkunti: s teɣzi n laɛmer-nkunt? 

Nutenti: akent-icebbaḥ Rebbi, ncallah ad tneǧḥemt. 

 Adiwenni yellan gar-nteɣ akked Sumya Muris 

 Nruḥ ass 09/09/2020

Nkunti: amek isem-im?

Nna Sumya: Sumya Muris.

Nkunti: acḥal di leɛamer-im? 

Nna Newwara: sɛiɣ 58 sna. 

Nkunti: Llah ibarek, ad yesseɣzef Rebbi di lɛamer-im ncallah. 

Nna Sumya: ncallah a yess-i.

Nkunti: isem-is taddart-im?

Nna Sumya: Iɣil Ɛli. 

Nkunti: nusa-d ɣer ɣur-m iwakken ad aɣ-d-mmeslayeḍ ɣef uraren-nni n lxalat n zik id 

yettilin?

Nna Sumya: ma yella d uraren-nni n zik ur tenid luḥqaɣ ara, uraren n zik teḥres liḥala 

mačči am tura, zik ttawin-d iḍebbalen, syin imir tenna-yaɣ-d tignatin i tessen: tuqna n 

lḥenni, tiwin n teslit, ṭhara, abagus, sbuɛ n teslit, temmeslay-aɣ-d fell-asent s tewzel, 

terna tcewwqed.

Nkunti: ad am yeɛfu Rebbi? 

Nna Sumya: ulac deg-s, ad akent-yenǧeḥ Rebbi ncallah.  

 Adiwenni yellan gar-nteɣ akked Maryama d Zahra 

 Nruḥ ass 15/09/2020

Nkunti: amek isem-nkunt?

Nutenti: Maryama d Zahra.

Nkunti: acḥal di leɛamer-nkunt? 

Nutenti: nesɛa 60/62 sna. 

Nkunti: Llah ibarek, ad yesseɣzef Rebbi di lɛamer-im ncallah. 

Nutenti: ncallah a yess-i.

Nkunti: isem-is taddart-nkunt?

Nutenti: Iɣil Ɛli. 

Nkunti: mmeslayemt-aɣ-d ɣef ayen i tesnemt ɣef urar n lxalat i txeddmemt zik? 

Nutenti: ih, nessen deg tazwara, leftil n seksu anesbuɣer fell-as, tuqna n lḥenni n yesli, 

tiwin teslit, ṭhara, lmulud n Nbi, talalit n uqcic, alqaḍ n uzemmur, amenzu n tefsut, 

ameɛazber id yettilin gar temɣarin d teslatin-nsent , mmeslayent-aɣ-d s telqay ɣef yal 

tagnit.

Nkunti: tanemmirt-nkunt, ɛṭikumt saḥa? 

Nutenti: ulac deg-s, ad akent-yenǧeḥ Rebbi ncallah.  

1/  Lḥenni  

Lḥenni i teddzen 

Ṭṭbul i remzen 

Ad t-yewwet yesli

Mmi-s n yizem

Lḥenni lmedquq  

Id yusan deg ssuq

Ad t-yewwet yesli

Mmi-s n umeḥdu 

Lḥenni imcebbaḥ ifasen 

Id yusan deg iqarḍasen 

Ad t-yewwet yesli

Mmi-s n yizem i kessen

Lḥenni I teggen s waman 

Id yuzen Allah Rraḥman 

Ad t-yewwet yisli

Mmi-s n yizem aberkan

Lḥenni id yerssen d tuga 

I yefflen I yidurar

S laḥbab d laɛnaya 

Ad t-yeqqan yesli

S seḥḥa d lahna 

Lḥenni id yussan  

Deg udrar d sris

I win ireggi wukyis

Ad t-yewwet yesli

S teɣzi n leɛmer-is 

***

A tiqcicin

Ata-ya yisli ɣef teggurt 

Yerna yelsa akkustim

Yerna fell-as taqendurt

I d yexdem d tismin

I turwaḍ a tameṭṭut 

A tiqcicin

Ata-ya yisli deg tɣurfet 

Yelsa akustim

Yerna fell-as taqemjet

Axe ay d zzin

 I turweḍ a lexliqa 

Yemma, yemma

Yekker-d ubrid ɣer Paris 

Ǧǧiɣ-am tameṭṭut-iw 

Ḥader-itt deg umkan-iw 

Aya Mitro

Rebbi ireffed yessrusu

***

Ad nselli ɣef Nnbi  

Fell-as nbeddu

Txil-k a Rebbi

D tẓallit n sbeḥ 

Ad tkemmleṭ lferḥ, 

I yitri n sbaḥ 

A win iwumi ferḥeɣ 

Yassed yerriyi

Xir la yagi

D ajmal I tili

Tura ilul waggur

 Teffeɣ-d tziri 

Yeskar yaɣli 

Yeɣli deg lwaɛd n imeṭṭi 

Aqlin deg Bgayet

Bgayet dinna I nennum

Ṭfen-tt sin n lwacul d axlaf 

Ccer dinna I nerru

Ad nselli ɣef Nnbi  

Ul-iw iferraḥ 

A lward ma yfetaḥ 

Ad tkemmleṭ lferḥ  

I yitri n sbaḥ 

***

Mugreɣ lmessbaḥ 

S ufus ayeffus

Ɣef ǧǧuǧgen lenwar 

Ay izem amekyus

Kemm-ini alala

Brud I tqenddurt

A timderrast n lakmam

A zzin a tasekkurt

***

A tiqcicin atan gma-s

 N yesli ɣef teggurt 

Yelsa akustim

Yerna fell-as taqenddurt

D wa ay d zzin

I turweḍ a tameṭṭut 

A tiqcicin a ta yesli

Ibedd ɣef deffa 

Yelsa akustim

Yerna fell-as saɛa 

D wa ay d zzin

Ay turweḍ a tasedda 

A tiqcicin Atan yisli

 Ibedd ɣef ṭṭaq 

Yilsa akustim

Yerna fell-as lizar aleqqaq

D wa ay d zzin ay turweḍ  

D izem azerqaq

***

Ad selliɣ ɣef Nnbi  

Fell-as ad nebdu

Crif Muḥemmad  

Fell-as lḥemdu 

Ad t-kemmleṭ lferḥ 

 I tejra n leḥlu 

Ad selliɣ ɣef Nnbi  

D lwajeb ad tneḍḍkar 

Crif Muḥemmad  

Bu yisem yechar

Ad t-kemmleṭ lferḥ 

 I uɛerjun n tmer 

Lḥenni ḥnani 

 Id nezlaḍ a Nnbi 

Ad t-yewwet yesli

Rebbi ad t-ihenni

Lḥenni lmedquq  

lmecri deg ssuq

Ad t-yewwet yesli

Mmi-s n umeḥduq 

***

Lḥenni imcebbaḥ ifasen 

Id yussan deg iqarḍasen 

Ad t-yewwet yesli

Mmi-s n yizem i kessen

Lḥenni I teggen s waman 

Id yuzen Allah Rraḥman 

Ad t-yewwet yesli

Ṭul n leɛmer-is 

D leɛmer n at wexxam 

***

Takaɣ lamluk 

I yesli ad d-yass

Deg ukersi n laḥbab  

Ad yeqqim fell-as

Ad d-nawi lɛembar  

Anbux ṭalba-s 

Qarreb-d, qarreb-d

A gma-s n yemma-s

Ad suɣeḍ adrim 

Ad yeddu fell-as

Bismi Allah ad nebddu

Ad nebddu s lxir

At Rebbi d Ṭaleb  

Ur naḥḍir 

Ad tt-kemmleṭ lferḥ 

 I laɛyun n ṭṭir 

Bismi Allah ad nebddu

 Ad nebddu s rbaḥ 

At Rebbi

 D Ṭalab urabaḥ 

Ad tt-kemmleṭ lferḥ 

 I yitri n sbaḥ 

A sidi isli

Isem-ik I giɛẓiz 

A ṭelba n yizem 

Ma yessgetris

Ad teḥyu yeǧǧ-it 

Ay iḍaren n lwiz 

***

Kečč-ini a yesli 

 A ṭir afrawsi 

Mi ara d-iɛelli 

Deg igenwan

Ur as-smesker

Deg trusi

Taɛebbuṭ i k-yurwen  

Ur tkeččem  

Deg tmessi

2/ Assisti n yirden d leftil n seksu:

Ddem-aɣ-d lmeṣṣbaḥ  

S ufus ayeffus

Wila n lḥara 

 Ǧǧuǧgen laɣrus 

Leflani

A lbaz amekyus

 Ddem-aɣ-d lmeṣṣbaḥ  

S ufus azelmaḍ 

Wila n lḥara 

 Iwumi ǧǧuǧgen lenwar 

A Bab n tmeɣra 

 A lbaz acmeɛmer 

Ad nṣṣeli ɣef Nnbi  

Fell-as nbeddu

Ay-agi d lferḥ 

S rebbi ad tnemdu

Ad t-kemmleṭ lferḥ 

 I tejra n leḥlu 

Bismi Allah ad nebdu

 Ad nebdu s rrbaḥ 

Txil-k a Rebbi

D tẓalit n sbaḥ 

Ad tkemmleṭ lferḥ  



Ammud n yisefra

65

I lbaz acmeɛmer 

Aya tɣurfatin 

 Imi ara ad ɛejramt 

D abrid ɣer mekka 

I Bab n tmeɣra 

Ad t-yaḥyu yeǧǧ-it 

 Lferḥ n lfamilya 

Ad selliɣ ɣef Nnbi  

Fell-as ad nebdu

Muḥend Lɛarbi  

Ɣef ires lḥemdu 

Ad t-kemmleṭ lferḥ 

 I tejra n leḥlu 

Ata yekker-iyi-d lferḥ 

Ass-a ad ssasiɣ irden 

Ad ɛedlaɣ tameɣra 

 I mmi i win ɛzizen 

Wali-k lḥemdu n Rebbi  

Ad farḥeɣ nekk  

Ad rnun medden

Ass-agi yekker-iyi-d lferḥ  

Ass-agi ad sseggaɣ lqahwa 

Ad ɛellaɣ tameɣra  

I mmi lḥerz n lfeṭṭa 

Wali-k lḥemdu n Rebbi 

Imi teɛmer lḥara 

Ass-agi yekker-iyi-d

Lferḥ ad fetlaɣ seksu 

Ad ɛellaɣ tameɣra, 

Ad tt-ɛellaɣ  I mmi amenzu 

Walik lḥemdu n Rebbi  

Ad kemmlaɣ s lferḥ d zhu 

***

Teqqden lejruḥ ḥellun 

Ad kkawen deg lamina

Wali-k alḥamdu n Rebbi  

Wi mmuten deg at laɛmara 

Rriɣ tiregwa ad sirdeɣ isefra 

Ay zhiɣ d way ferḥaɣ 

Ass-nni isasiɣ irden 

Ay ɛedlaɣ d tameɣra  

Yusa-d win ɛzizen 

Wal-k lḥamdu n Rebbi 

Tfuk lhedra n madden

Ay zhiɣ d way ferḥaɣ  

Ass-nni imi seggaɣ lqahwa 

Ay d-ɛellaɣ d tameɣra 

I wubriz d lbecṭa 

Wal-k lḥemda n Rebbi  

Ldint-as teggura

Ay zhiɣ d way ferḥaɣ  

Mi fetlaɣ seksu 

Ay ɛellaɣ d tameɣra  

I mmi amenzu

Wali-k lḥemda n Rebbi 

Asigna yuɣal d sḥu 

***

3/ Tiwin n tislit:

Salam ɛlikum 

 A taddart n Laṣumas  

Eǧǧewt-aɣ abrid ad nɛeddi  

Ad nawi tusbiɣt n ccfer 

Salam ɛlikum  

Ayat ɣurfatin 

Eǧǧewt-aɣ abrid ad nɛeddi  

Ad nawi titbirt farux

***

A yaɣanim n leqser 

A win ɣef swiɣ zeɛter 

Ma d taqcict bɣiɣ uɣaɣ-tt 

Ma d laɛdu win yebɣun yehder 

A yaɣanim n uqbu  

A win ɣaf swiɣ feliyu 

 Ma d taqcict bɣiɣ uɣaɣ-tt 

Ma d laɛdu win yebɣun yerḥu 

A yaɣanim n Tizi Wezzu   

A win ɣaf ḥermaɣ zhu 

 Ma d taqcict bɣiɣ uɣaɣ-tt 

Ma d laɛdu win yebɣun yerḥu 

Effek-as Iw ɛudiw irden 

Ad icali deg igawawen

Effek-as iwɛudiw tuga 

Ad icali timura

A yaɣanim n leqser  

A win ɣaf swiɣ zeɛter 

Ma taqcict bɣiɣ uɣaɣ-tt 

Ma d laɣdu win yebɣun yehder 

A yaɣanim n At Ɛebbas  

A win ɣaf swiɣ lbesbas 

Ma d taqcict bɣiɣ uɣaɣ-tt 

Ma d laɛdu win yebɣun yin-as 

A yaɣanim n Iɣil Ɛli 

A win ɣaf swiɣ ilili  

Ma d taqcict bɣiɣ uɣaɣ-tt 

Ma d laɛdu win yebɣun yini 

A yaɣanim n Tewrirt  

A win ɣaf swiɣ lḥentit 

Ma d taqcict bɣiɣ uɣaɣ-tt 

Ma d laɛdu ur yezmir iḥeqqer-itt 

***

4/ Mi ara d-awweḍ teslit: 

Ɛeslama-m a teslit  

A sabqa tagelilit

Fell-am nerbeḥ naf-it 

Ur taggad a tasekkurt

Imawlan-im ɣaf teggurt 

A yemma nekk taɣribt 

Ad ruḥaɣ ad eǧǧ-aɣ tamurt 

Ur tagad a tanina

I lewsan-im ɣaf deffa 

A yemma nekk d taɣribt 

Ad ruḥaɣ ad ǧǧeɣ yemma 

A lala tislit amek ara am d-nini

A zzin ɣlayen ad akem-awiɣ 

Ad tcerhaḍ at uxxam 

Argaz-im ad am yini

***

Ad selliɣ ɣaf Nbi  

Fell-as nbeddu

Ɣaf yixef n leɛerbi 

Ad t-yečč ubenddu 

Ad t-kemmleṭ lferḥ  

I tejjra n leḥlu 

 Lɛaslama-m a teslit 

A tengḥelt tazzeyrit 

Mucaɛeḍ deg luma  

Fell-am nerbeḥ nafit 

Ayat lḥara 

 A dderya n lefḥul 

Nusa-d ɣer nessba 

A ccac amedbuɣ 

Eǧǧant-id at zik  

Yax tiḍula teḍḍul 

***

5/ Ass n ubagus:

 Weltma ma tcarraḍ 

 tcarrḍ-iyi-d laḥrir 

Ad as-nawi lamlaf

 Ad nawi taɣzalt 

I yitbir ɣaf rref 

A lala tislit kullci yecbaḥ 

Mlaɛyun n tnina 

Id seggeḍent tmeddaḥ 

Axxam igi telliḍ 

Fell-as lxir d rrbeḥ 

Am umzur ɣar wagus 

Aya yetma yeddem-itt ufus

I yeǧǧa baba ma drus 

Am umzur ɣar wagus 

Am umzur ɣar tayet 

Iḍudan d laqlamat 

Taksumt id yejmaɛ tekkas 

***

5/ Talali n uqcic:

Freḥ a yijga ternum 

Aqcic nnig n lkanun

Turew-it tsedda mlaɛyun 

Freḥ a yajgu trafit  

Aqcic deg rebbi n trasmit

Turew-it tsedda tatnit

Freḥ a yejgu alemmas  

Aqcic deg rebbi n yemma-s

Yurew-it ssbaɛ bu tissas 

***

Ilul uqcic deg lḥara 

Ad iger Rebbi

S sseḥa d lehna 

Ilul uqcic d aleqqaq

D Rebbi it-id-yefkan

Mačči d lɛabed aḥemmaq 

Ilul uqcic deg lḥara  

Mebruk fell-awen sbuɛ 

Laɛquba ɣar laxtana 

A Rebbi siɣzef-as deg laɛmer 

Ad yegmu ad ifewwer

***

Ilul uqcic deg lḥara  

Ad iger Rebbi slehna

It-id-yesɛan d taninna 

Ferḥet a yijega tarnum  

Aqcic deg irebi n lkanun

Turew-it tsedda mlaɛyun 

Freḥ a yejgu alemmas  

Aqcic deg irebi n yemma-s

Yurew-it sbaɛ bu tisesas  

Ilul uqcic d-ilemzi

Id tid-yefkan d Rebbi

Mačči d lɛabd imɣelli 

Ilul uqcic d aleqaq

It-id-yefkan d axellaq

Mačči d lɛabd aḥemmaq  

***

Ilul uqcic deg lḥara  

A Rebbi

 S sseḥa d lahna 

Ilul uqcic d-ilemzi

It-id-yefkan d Rebbi

Walik n ḥamda n Rebbi 

Mačči d lɛabd imɣelli  

Yefreḥ wul yezla ikerri 

Ṭejjra temger temɣi 

Walik n ḥamda n Rebbi 

Mačči d lɛabd imɣelli  

Yefreḥ wul yezla amaɛluf 

Ṭejjra tegger-d laxluf 

Walik lḥamda a Rebbi  

Win yeṭṭfen deg Rebbi laxuf 

***

6/ Ṭehara n uqcic: 

Beddaɣ di tizi sawlaɣ 

Idurar rran-d ssut

Ass-a ad nawi ameḍhar 

Iserwal ṭlam d tagut 

D wagi ay d zin ay turweḍ  

Yeddukel lbaz d tsekkurt

Ass-a d amerbuḥ 

 Yegla-d s lfuruḥ 

Tameɣra umeḍhar 

 Ɛzizen am rruḥ 

Iṭehhar lbaz aɣilas  

Lqedd n usalas

A Rebbi ḥrez-it  

I Baba-s d yemma-s

***

Nusa-d ɣer ṭhara  

Ass-agi d ass-is

Ferḥen leḥbab 

D yimawlan-is

Ad nedɛu I Rebbi  

Laɛquba ar zwaǧ-is 

***

Ixfif a ṣanaɛ  

Uzzal d lqaṭaɛ 

Aqcic d amecṭuḥ 

Naɣ ma ulac Ad yeṭweṭer 

Freḥ s mmi-m meqqer 

Ass-a ad as-nṭehher 

Win ɛzizen ad yas ad yeḥḍer 

***

Ad selliɣ ɣef Nnbi 

Fell-as ad nebdu

Crif Muḥemmad 

 Fell-as lḥemdu 

Ad t-kemmleṭ lferḥ 

 I tejra n leḥlu 

Sixfef a ssaneɛ 

Gzem s leqḍaɛ 

Aqcic d amecṭuḥ 

Ma ulac ad yexlaɛ 

Ulama teɣenniɣ  

Tiṭ-iw gar igenni 

Kečč-nni aṣaneɛ 

Bu wudem awerdi

Cciɛa tajḍiṭ  

Id yeggi urumi

Yemma-s umeḍhar 

Allen-im am laḥcic 

Freḥ tettḥenni-ḍ 

Iwennaɛ-am uqcic  

***

7/ Tameɣra n Lmulud:

Mulud ya Mulud

Mulud n Nabi

Lala Faṭima 

 Yuɣ-itt Sidi Ɛli  

Freḥ, freḥ ya gelbi   

Ass-a d tameɣra n Nbi  

Ferḥent lmuluk deg igenni  

Rrniɣ ula d nekki-nni  

***

Ad selliɣ fell-ak A Nbi 

Ass-agi d ssebt

Cahed n tament taḥrurt 

Yezḍan ɣaf yiwet 

Ad dekkraɣ 10 n suḥaba 

Sidna Yusef

S lwaɛd-ik Allah  

Ad selliɣ fell-ak a Nbi 

Ass-agi d lḥed 

Cahed n tament taḥrurt 

Yezḍan ɣaf waḥed  

Ad dekkraɣ 10 n suḥaba 

Sidna Nuḥ  

S lwaɛd-ik Allah  

Ad selliɣ fell-ak a Nbi 

Ass-agi d latnayen

Cahed n tament taḥrurt 

Yezḍan ɣaf mertayen 

Ad dekkraɣ 10 n suḥaba 

Sidna Jebrayen

S lwaɛd-ik Allah 

 Ad selliɣ fell-ak a Nbi 

Ass-agi d tlata

Cahed n tament taḥrurt 

Yezḍan mxalfa 

Ad dekkraɣ 10 n suḥaba 

Sidna Musa

S lwaɛd-ik Allah  

Ad selliɣ fell-ak a Nbi 

Ass-agi d larbɛa   

Cahed n tament taḥrurt 

Yezḍan ɣaf lqaɛa 

Ad dekkraɣ 10 n suḥaba 

Sidna Ɛisa 

S lwaɛd-ik Allah 

 Ad selliɣ fell-ak a Nbi 

Ass-agi d laxmis

Cahed n tament taḥrurt 

Yezḍan I wegris 

Ad dekkraɣ 10 n suḥaba 

Nbi d warraw-is

S lwaɛd-ik Allah  

Ad selliɣ fell-ak a Nbi 

Ass-agi d ljemɛa 

Cahed n tament taḥrurt 

Yezḍan ɣaf 7 

Ad dekkraɣ 10 n suḥaba 

Nbi d lawliya

S lwaɛd-ik Allah 

***

Mulud ya Mulud

Mulud n Nbi

Lala Faṭima 

 Yuɣ-itt Sidi Ɛli 

Ḥsen d Lḥusin 

Ɣaren a jeddi  

Ad selliɣ ɣaf n Nbi  

Ɛlih salaṭ wa salam 

Win yumnen s yes-s

Icehhed ad yekk

D ubrid n rreḥma 

Deg ddunit yeggi aɛwin  

Deg laxart yethenna

***

Mulud ya Mulud

Mulud n Nbi

Lala Faṭima 

 Yuɣ-itt Sidi Ɛli 

Iruḥ ad izur  

Yegla-d s uzerzur

Lala Faṭima  

Taqubet n nnur

Bexxru b lǧawi 

 Ǧawi, ǧawi 

Lala Faṭima bent n Nbi 

Bexxru b lǧawi  

Wa nnur ɛlih 

Sidi Muḥamed  

Sellu ɛlih 

Adrar d tagut

Tifrar tagut

Nbi muḥemd  

Ldiyaɣ-d taggurt  

Lala Faṭima n Nbi  

Lal imezran

Druɛ n tsedda tawraɣt 

Iraɛḍen wizran  

A win izran baba-m

D ucfiɛ deg lislam  

Lala Faṭima n Nbi 

A lal umeqyas

Druɛ n tsedda tawraɣt 

Iraɛden At Ɛebbas 

A win izran udem n baba-s

D ucfiɛ deg lluma-s  

Lala Faṭima n Nbi  

A lal uɛabruq 

Druɛ n tsedda tawraɣt  

Iraɛden sedduq 

A win yezran baba-s

D ucfiɛ deg lxuluq 

Lala Faṭima 

 Tettru ɣaf tẓalit 

Ɣaḍen-tt warraw n baba-s 

Teggi-ten trumit

Awah Sid Ɛli Ad yejbu 

S ssif d temehri

Lala Faṭima  

Tettru ɣaf lqahwa 

Ɣaḍen-tt warraw n baba-s 

Ruḥen ɣar lgirra 

A wah Sidi Ɛli ad yejbu  

S ssif d lqeḍra  

Lala Faṭima  

Tettru ɣaf ssekker 

Ɣaḍen-tt warraw n baba-s 

Ruḥen ɣar lɛasker 

Awah Sidi ƐLI Ad yejbu 

S ssif ad yeqher

***

Lala Faṭima n Nbi  

Tuli-d deg umnar

A win ara d-yezren udem n zizi

Mi ara d-ibedd ɣaf umnar 

Tasedda tarɛeḍ tuli 

 Teksa almi d laɛca  

Tegla-d s lemri

A Sidi sufyan Sidi

A Bab imrebbi

Tasedda terɛad tuli 

Teksa almi d laɛca 

Tegla-d s lfuruḥ  

A Sidi Sufyan Sidi

A lbaz bu tcekkuḥt 

***

8/ Alqaḍ n uzemmur: 

A Bab n uḥriq 

A reqqem n ufniq

Neǧǧa-k I lebha 

D tikli n uzniq

A Bab n uḥriq 

A bu labranes

Tikli n Lbacaɣa 

Deg izenqan n Tunes

A wagi izeggin

 Aɛṭik seḥḥa 

Netta d izem

D mmi-s n tsedda

A wagi izeggin

A ṭir walili 

Tazemmurt ali

Sress-it-id bxir

Laɛnaya n Rebbi 

A wagi izeggin

A yusbiɣ n tiṭ 

Cɛala tajḍit 

I zeggi asemmiḍ 

A Bab n uḥriq 

A cac galigu

A sekksu n yirden

Ɣaf yerna umergu 

A Bab n uḥriq 

A cac ucellgiḍ 

A sekksu n yirden

Ɣaf yerna uyaziḍ 

A Bab n uḥriq 

A cac bu iḍuḍan 

Tikli n yizem

Ɣar uzṛu n lḥemmam 

A Bab n uḥriq 

A yuɛwij ugennur 

Txil-k ɣaf lasel-ik 

Ssaɣli-d azemmur 

A Bab n uḥriq 

Ma yehḍar cenna 

Yettara laḥquq 

Irennu zyada

Imal uzaglu

Ɣar tama n yiɣzer 

Tarwa n Ḥidra  

Ḥedrud ad tenẓur 

Imal uzaglu

Ɣar tama umalu 

A Bab n uḥriq 

Taɛwint n umalu 

Deg yeswa ufalku

Lǧida lxalat 

Teččur acurbu 

A Bab n uḥriq 

Taɛwint n igmir 

Deg I yeswa yetbir

Lǧida lxalat  

Teččur azembil 

Ass-a d aseɛdi  

Iṭij ur yelli 

Ina-s I muglan

Ad tɛel imensi 

Iḥemml-d wassif 

Yeggi-d tigeggar

Lɛaslama-nkent 

A sut uzemmur

Anida teǧǧamt 

 Tazeggaɣt n umzur 

Ahawt a wladi

Kemmlewt-aɣ tirni 

Lḥal d laɛca 

Rebbi ad aɣ-ihenni 

Tekkat lgerra

Tekket ɣaf inujal 

A Bab n uḥriq 

A lqahwa n ufenǧal 

Tekkat lgerra

Tekkat ɣaf uzabuj 

A Bab n uḥriq 

Laɛyun n uferruj 

Tekkat lgerra

Tekkat ɣaf uzezzu 

A Bab n uḥriq 

Lizar n tilu

***

Tekkat lgerra

Tekkat ɣaf uzebbuj 

A Bab n uḥriq 

A laɛyun n uferruj 

A sekksu n yirden

Ɣaf yerna umergu 

A Bab n uḥriq 

Dacu ara ak-nernu

Lɛaslama-nwen a yimelqaḍen 

Anida teǧǧam  

Tuɛwijt n iḍaren 

***

Tekkat lgerra

Tekkat ɣaf laxla 

A Bab n uḥriq 

Adrim n lfeṭṭa 

Tekkat lgerra

Tekkat ɣaf uzezzu 

A Bab n uḥriq  

Laɛyun n ufelku 

Tekkat lgerra

Tekkat ɣaf uɛecciw 

A Bab n uhriq

A yaziḍ unččiw 

Tamedduct n leɣḍir 

I yesswa yetbir

Lǧida lxalat 

Teččur azembil 

A Bab n uḥriq 

A yadewwadi

Buddaɣ-ak aqafḍan 

D dheb ɣaf yiri 

***

Alqeḍ azemmur 

A tazemmurt alli

A wigi izeggin

Aɛṭik ssaḥa 

A lqeḍ n uzemmur 

A cac galigu

A seksu ggirden

Ɣaf yerna umergu 

A lqeḍ n uzemmur 

A tazemmurt alli

A wagi izeggin

Aɛtik ssaḥa 

Sres-d amezway

S lqul n Rebbi

D Nbi d lawliya

Ass-agi yaḥma 

Lamaɛna semmeḍ 

Taxlult tettiqi

Afus iseffeḍ 

Ass-agi yeḥma 

Taɣlab-it tesma-d 

Taxlult tettiqi

Afus iseffaḍ 

Txil-am a tazemmurt

Lxir ur yelli

A kem iɣiḍ wagi izeggin 

Sres-it-id bxir

Laɛnaya n Sidi Rebbi 

Tekkat lgerra

I yaw-t anɛeddi 

Lmakla n tin ur nemɛin 

Id tt-yeččan d aydi 

Tekkat lgerra

Iyaw anezgar

Lmakla tin ur namɛin 

Id tt-yeččan d azger 

Iyaw-t a Lmumnin

I yaw-t anɛeddi 

Tekkat lgerra teqwa

Tekkat d laḥmali 

Tserḥed lgerra 

Tekkat ɣaf inujal 

A Bab n uḥriq 

 A lqaɛa n ufenǧal 

***

A yimelqaḍen 

Dacu I teqqarem

Aḍajin yarɣan 

I ččan yamɣaren 

A wagi izeggin

Aɛṭik ssaḥa 

Adruɛ n yizem 

Mmi-s n tsedda

Ahaw-t awladi

Ad d-asfum d tirni

Lḥal d laɛca 

 Rebbi ad aɣ-ihenni 

Tekkat lgerra

Tekkat deg Magu

A seksu ggirden

Ɣaf yerna umergu 

A Bab n uḥriq 

Laɛyun n ufalku 

Tamedduct n laɣḍir 

Deg yiswa yetbir

Lallas n lxalat

Teččur azembil 

Aḥriq I tili 

Iṭij ur yelli 

Inas I mmuglan

Ad heggi imensi

Tekkat lgerra

Tekkat deg furar

A Bab n uḥriq 

Tizeɛɛer n lfunar 

Ahaw-t a wladi

Anebdu tikli

Tuɣalin s axxam 

Deg lahna an ili

***

A Bab n uḥriq 

A cac iraden

Timḥezzamt tajḍiṭ 

 Ɣar isegaden 

A Bab n uḥriq 

A bu gecriren

Txil-k ɣaf lasel-ik 

Seksu d yecriḥen 

Iḥemml-d wasif 

Yeggid ageṭṭum 

A Bab n uḥriq 

Uɛwij n tɛabuṭ 

A Bab n uḥriq 

A bu tissas

Tajmaɛt deg ur telliḍ 

Teqqim d amessas

Lɛaslama-nwen ay at uzemmur 

Anida I teǧǧam 

Tawraɣt n umzur 

Lɛaslama-nwen 

 Ay imelqaḍen 

Laḥrir werraɣen 

Laɛwanṣer kawen 

I lbaz d tnina

Acuɣar inuɣan 

Ahaw-t ay arrac

S imɣurt-aɣ tirac 

Tisirt n ubunac

Teẓẓaḍ aɣarsa 

***

9/ Amenzu n tefsut:

Ẓẓiɣ taneqlet tahwa 

A tkeṭṭar tarwa 

Deg lajnan ddaw usariǧ 

Rriɣ-as targa tesswa 

Tzerrab-iyi-d ɣaf laɛdawa 

Ul-iw akken I yebɣa 

Iɣab ussigna ɣaf yiṭij 

A yiffer ibawen

I yegman d asawen

Xllan-tt deg 10

Yaḥyatt-id yiwen 

A yamageramen

 Ruḥ zger I waman 

Ma tezriḍ-tt inas ayen yellan 

Ufiɣ azrem d aberqac 

Iger-as irebbi i tzemmurt

A yemma aqlin xaqaɣ 

A win izṛan tammurt 

Uffiɣ azrem d aberqac 

Iger-as irebbi I tala

A yemma aqlin xaqaɣ 

A win yezran taninna

A tala iluɣan 

Dacu I kem-yuɣan 

Farida d wul-iw

Ḥedraɣ mi inuɣan 

A tala iluɣan  

Anwa I kem-isluɣen 

Farida d wul-is

Iwacu nuɣen 

A taqcict a wetma taqcict

Taɛenqiqt n uzrem 

A win ikem-yafan

D axeclaw deg tala

A kem-id-yagem

Gar lmeɣreb d lɛica 

Taḥyuḍ bunadam 

***

Cali, cali, laḥlawat iciwi 

Anqabel tafsut

S yizeǧǧigen n tmurt 

Anezhu d lebda

Lferḥ ur yettfut 

Ass-a d amenzu n tefsut

A yul-iw zhu ternuḍ 

***

A Rebbi farreǧ ɣef ruḥ 

Akken twessiɣ a lxalat 

A tin yesɛan yiwen n mmi-s 

Ma tesɛa kra tejmaɛ-it  

Teḥrez-it i tgecrirt-is 

Ad aweḍ yelli-s n medden 

Ad tessufaɣ-it deg uxxam-is 

Akkent wessiɣ a lxalat 

A tin yeɛan sin 

Ma tesɛa kra 

 Teḥrez-it i teqcicin 

Ad taweḍ yell-is n medden 

Ad as-tini mačči d mmi-m 

 Akkent wassiɣ a lxalat 

A tin yeɛan tlata 

Ma tasɛa kra 

 Tjemaɛ-it I taggara 

Ad taweḍ yelli-s n meddan 

Ad tawi-tt ɣar lɛaǧaza 

 Akkent wassiɣ a lxalat 

A tin yeɛan rabɛa 

Ma tasɛa kra  

Tjemaɛ-it I laɛquba 

Ad taweḍ yelli-s n meddan 

Ad teɛmer-it am saɛa 

***

A yul-iw sussem, sussem

S lxir-ak ggugem

Amjiḥ-ik ur sazmireɣ ara 

Aɛyiɣ deg useblaɛ n ssem 

Tenɣayi lhedra meddan 

Uḍan ur tnegganaɣ ara 

Sɛiɣ ul-iw d nniya 

Rniɣ-as tasa ḥninen 

Xeddman deg-I ayen bɣan 

Di labɣi tedduɣ-asen 

Mi ara ad taweḍ taggara 

Allah ya Rebbi

D nekki I ittxallisen

Ɣur-I tejra taɛlayant 

Lumaɛwna izdeɣ-it waḍu 

Sin n ladyuṛ ɣar daxel-ines 

Win tluɛaḍ wayeḍ ad iru 

Ur umineɣ ad d-yass ḥellu 

***

A yiṭij id icarqen 

Id icarqen ɣaf sbaḥ 

Graɣ-d ixef-iw deg ṭṭaq 

Zriɣ taddart-iw tefraḥ 

Asadat a Lawliya

A Rebbi kemmel-aɣ lferḥ 

A yitij id icerqan

Id icerqan deg At Mensur

Nekk deg uxxam

Xeddmaɣ lecɣal 

Ma d laɛbad win ibɣun icuṛ 

Arraw ur ɛdilen ara 

Wa d sker wa d azbarbur

A yiṭij id icerqen 

Id icerqen ɣaf cemini 

Tiziri-nni I d lɛali 

Lamaɛna tetbaɛ-itt tili 

Irgazen ur ɛdilen ara  

Wa d tmer wa d ilili

A yizuṛan ilili 

Id yemɣin seddaw n laɛli 

Asmi illiɣ mezziyaɣ 

Mi I yi tenniḍ d lɛali 

Tura imi meqqraɣ snaɣ 

I kecmiyi-d s ifili

A yizuṛan n tjilbant 

Id yemɣin sadaw n tazmalt 

Asmi I lliɣ meẓẓiyaɣ 

Isemma-yi tafenǧalt 

Tura mi meqqraɣ snaɣ 

Yeggan-iyi-d s tserwalt

***

10/ Anẓar: 

Anẓar, anẓar 

A Rebbi nfud aman

Aman d timunzabin

Laɛnaya n tqaṛabin 

Anẓar, anẓar 

A Rebbi ssaw-itt ar aẓaṛ 

Ad tegg naɛma deg uzṛaṛ 

***

Anẓar, anẓar 

 A Rebbi ssaw-itt ɣar uẓaṛ 

A baba, a Rebbi

Aqliyin nekk d lhica

Ahat ad ak-tɣaḍ 

Aqliyin am uɛudiw yerẓan 

La sṛima ni rṣan 

Yettmenṭar deg lyali 

Lukan d lebɣi-k a yul 

Tayarza-nneɣ 

Ad tnawi d ifniqen

Ṣṣaba ur tettɣib ara 

At maten-im merra d icqiqen

Ideṛṛu wayen yebɣa Sidi Rebbi 

D ulawen-nneɣ nekkni Ig ḍeyiqen 

Nekkni wellah ur tt-ncud ur tt-nefsi

A yul thenni

Ečč lmektub-ik teqqimeḍ 

Tamɛict-ik ad d-ass furṣi 

A Sidi Rebbi

Meqsuḍaḍ uqbal ad tlaleḍ 

***

11/ Asefru n lɣerba: 

A yaraw-iw, a yaraw-iw

Anwa ara ad tafem

Deg umkan-iw

A taqinṭuct mlala 

Id yezgan ɣaf yiri n waman 

Turweḍ lḥeb d amellal 

Allah Allah

Deg lqaɛa I yetteṭardiq ahhh 

A yaraw-iw, a yaraw-iw

Anwa ara ad tafem

Deg umkan-iw

A tazdayt am uɛenqiq ahhh 

Deg tagnawt I tettɛelli ahhh 

D lḥila yerran d asawen 

Yezha wul-is deg uxxam-is

Allah Allah

S baba-s d yimawlen-is

A yaraw-iw, a yaraw-iw

Anwa ara ad tafem

Deg umkan-iw

***

11/ Asefru n lmut :

Ifer-iw ad ner akin

Allah Allah

Ufiɣ teḥucun adles Ahhh 

Ulama ɛzizeḍ axuya 

Allah Allah

Amekan n baba waḥdes Ahhh 

Ifell I udrar akin

Allah Allah

Ufiɣ teḥucun tuga Ahhh 

Ulama ɛzizeḍ agma  

Allah Allah

Amekan n yemma yerna Ahhh

Semḥiyi semḥiyi  

Allah Allah

Semḥiyi tedɛuḍ s wul Ahhh 

Tesɛa chur deg teɛabuṭ-im 

Alla Allah

Ɛamayen iciwi d waɛrur Ahhh 

D acu ara am-beddaɣa 

Allah Allah

Ljennet d udem-ik a Ṛsul Ahhh 

Semḥiyi semḥiyi  

A yemma tedɛuḍ s sseḥ 

Tesɛa chur deg teɛabuṭ-im  

Allah Allah

Ɛamayen d tasa-m tejraḥ  

Dacu ara ad as-beddaɣ i yemma  

D ljennet deg-s ad temareḥ 

Allah Allah

Lailah a Ilallah

Ya Rebbi tebḍud ul Allah 

Wer ṭaɛa ad iwafaq 

Ǧeɛal awal-iw d lfeṭṭa 

Allah Allah

Anda I iɛedda ad isarreḥ 

Ǧɛel lmalk-iw d ayfus 

Allah Allah

Lmijab deg-s ad neṭṭef  

Allah Allah

Rakbaɣ lbabur n lluḥ  

Allah Allah

Yettawi ur yettara

Allah Allah

Laxart, ddunit tḍul  

Allah Allah

Deg-s yettawi yettara

Allah Allah

Ddunit deg-s ad nruḥ 

Allah Allah

D abrid deg-s ur tid-nettwali

***

Terwiḥt id-isegman 

Imawlan deg dduḥ 

S zhu d lfuruḥ  

Meqqrit ass-a

Ncab deg lmeḥna 

Nenwa ad tt-frjeḍ fell-aneɣ 

 A Sidna Nuḥ 

Ad tekfuḍ fell-aɣ berka 

Imi ziɣ akken akk  

 Id nusa ara anruḥ 

Angen akk I yiteran berra

Mi I zriɣ aẓekka tewaḥcaɣ 

A yemma ugadaɣ 

Ɣriɣ-as I baba ur yelli  

Siwa lfeɛel-iw ay xedmaɣ 

Ma yella sedqaɣ zullaɣ  

Ɣuri id yeṭṭili 

Iger-nni iyecab d amellal

Imger yetrus ɣaf terni 

Texil-k a lɛabed ḍaɛif 

Ẓal temekti-d Sidi Rebbi 

Anect tebɣuḍ tekkeṭ  

Leqrar-ik ata da ɣur-I  

Yuɣal yẓri-iw d teffaḥ  

Ɣaf zman deg I nella yefḍaḥ 

Lebda isax deg imeṭṭawen 

Win ɣaf id yejba cwiṭ n rrbeḥ 

Yettɣili d sseḥ  

Rebbi ur yelli d win iɣelḍen 

Ayetema fehmawti-id

 d lemḥani iy-ismexlilen 

Iger yettcab yettimlul

Amger yettrusu ɣaf tirni 

Texxil-k a lɛabed ddaɛif  

Ẓal utemaktiḍ Rebbi  

Anect tebɣuḍ tekkeṭ 

Leqrar-ik ata da ɣur-I  

***

Ufiɣ yettru ugujil  

Yettru s nehati I teddu

Yeɣra-am ulac-ikem  

Mi nwiɣ baba ad yedyer awal 

Ziɣ-nni yezwer-ikem  

***

12/ Asefru n lḥij:  

Lɛaslama s Ulaɣa bu leṛḥal 

Kulci d ajdid

Mi id-yejba Tizi n lexmis

Udem-is mebɛid yettfeǧǧiǧ 

Yecɛalay zṛumi 

Selṭan mmi-s n laɛbid 

***

13/Asefru n trabga:

A taninna a yudem n ṭir 

Win imi xedmen ccer

Kemm-nni keṭer-as deg lxir 

Iwakken bunaddem ad teɣaḍ-ḍ 

Lebda s lxir ad akem-id-yettfekkir

***

14/ Asefru n tayri:

A titbirt a tin ḥamlaɣ 

A tin yerẓen deg ufriwen 

Zzeher-iw yefreq ɣaf sin  

Mi id yemlal tismin

Tehka-as dacu yeḍran 

Tismin tezmumag teḍḍsa 

Tferq-iten s tḥila  

Tebḍa laḥmala-nsen ɣef tezgwa 

Kul yiwen anida yerra

Teḍsa-yasen almi id neɣlen  

***

15/ Asefru n laxdaɛ: 

Teqqraḥ-iyi teɛabuṭ-iw 

Ahh a Lawliya

Tesbedd-iyi deg leqlala

Ahh a Lawliya

Nnaniyi-d madden

Takna-m telha

Nekk ɣur-I tecba ilili 

Ula deg lewjab a terwiḥt  

Ahh a Lawliya

Mi ara tali ɣar laɛli 

Ahh a Lawliya

Nekk ɣur-I tecba qeḍran 

Ula deg lujab a tarwiḥt 

Ahh a Lawliya

Mi ara tessired ilefḍan  

Ahh a lawliya

A lukan mačči d yelli I yiɣaḍen  

Ad tewtaɣ deg ddil abi 

Dnub d medden ara ad t-yawin

Ahh a lawliya

Mačči d nekk-nni  

Ahh a lawliya

***

Ulac lɛib ma sekraɣ  

Aṭas ixesraɣ 

Zzɛaf yufrar-d ɣaf ul-iw 

Dmaɣ-d tazmamt  

Ad tt-rekkbaɣ 

Deg lbusṭa ad tt-defɛaɣ 

Ad jebdaɣ ruḥen-iyi 

 Lekwaɣaḍ-iw 

Iɣur-iyi laman ṭesaɣ 

Almi tura id sfakraɣ 



Ammud n yisefra

109

Ufiɣ-d iruḥ cci  

Gar ifasen-iw

***

Aqlin deg lḥebs n lkayan 

Lḥif ṭelam urfan 

Tafat ur d-teḍhir fell-i 

Mi 7 n inagan

S ṛrfeḍ id-ddan  

Kul taddart cahden fell-i

A heqq n Rebbi ay tteggalan

Zdat n laḥkem 

Bnaddem-agi d aḥraymi 

***

16/ Asefru n lgira:

A taya temucert tawraɣt  

Teɛedda ljiha n usawen 

Teggi-d lbumba deg fer-is

Teserḥe-d aceḥal di qarḍasen 

Aceḥal I teggi d arrac  

Allah Allah

Teǧǧa iberdan suwḥacen  

A lmuseblin

A taya tmucert tawraɣt  

Lǧiha n laɛrac 

Teggi-d lbumba deg fer-is

Teǧǧa adrar yessewḥac 

Teggi-d lbumba deg fer-is

Allah Allah

Tesgujel merra laɛrac 

A lmuseblin

A taya tmucert tawraɣt 

Tɛedda lǧiha ufella 

Teggi-d lbumba deg fer-is

Allah Allah

Tettiriq am lfeṭṭa 

Tessenger akk idurar

Allah Allah

***

17/ Asefru n uzuzen:

Rsed, rsed ay iḍes 

Mmi ɛzizen ad yeṭṭas 

Ur tittaɣ ur t-ibellu 

Siwa lxir deg ul-ines

Ad itt-imɣur ad irennu 

Iwakken baba-s ɛzizen 

Ad yuɣal am netta  

Ad ibennu

 Rsed, rsed ay iḍes 

Mmi ɛzizen ad yeṭṭas 

Ur tittaɣ ur t-ibellu 

Siwa lxir deg ul-ines

Ur tettḥaz tiṭ n uɛdaw-ines 

Smellah, smellah a mmi

A ttuɣale-ḍ d amɣar 

Mmi ad icab d ayenni

Deg tayet n baba-s ad yili

Ur tettḥazen iɛdawen-ines 

A mmi, a mmi

 Fell-ak I terɣa tasa-inu 

Ur ɛzizen am mmi ah ah 

Smellah, smellah

Smellah s mmi-inu

 Ad yebdu tikli ɣur-i 

Smellah s mmi-inu

Ad yuɣal d argaz mmi 

Ad t-yeḥrez ad at-yeḥyu 

Ad yecbu Sidi Rebbi deg igenni

***

Uuuhh a Tanina

Yaɣli-d fell-am usigna 

A tejra n lǧuz ɣlayen 

Yelli d taɣzalt deg Ṣaḥra 

Ad ak-tɣiḍ a rebbi s lḥenna 

Suffeɣ-itt-id deg usigna 

Uuuh a tanina

Yeɣli-d fell-am usigna 

Tssarɣa-ḍ ul-iw 

A Rebbi suffeɣ-itt-id 

Deg ussigna

Tecbiḍ taɣzalt deg Ṣaḥra 

 Ḥrez-iy-itt, ḥrez-iyi tarwa 

***

18/ Asefru n tḍulatin: 

A taya tussah-d tḍeggalt 

Talsa-d lfayac

Ay imawlen n tmeɣra  

Heggiwt-d lqahwa

Rrnumt-d lafrac

D lferḥ n at uxxam 

D win n warrac

A taya tussa-d tḍeggalt 

Telsa-d lḥerqus 

Ad tcekkṛan buhan 

 Mačči drus 

Yemmuger-itt yisli yefraḥ 

Ilsa abernus a lfarḥ-inu 

A taya tusa-d tḍeggalt 

Talsa-d qaṭifa 

A yimawlen n tmeɣra 

Heggiwet-d lgaṭu 

Rrnumt-d lqahwa

D lferḥ n at uxxam 

D win n luma

***

19/ Asefru n umɛezbar: 

A cali, cali

A laḥlawat iciwi 

A dewwaṛ, dewwaṛ 

Fell-am I yerna ubinwaṛ 



Ammud n yisefr

114

Tabalizt n isli

Deg iḍ I tt-id-ifessi 

Tabalizt n umɣar 

Deg iḍ isiɛel laqrar 

***

Timɣarin dacu ixeddment alalalala 

Tislatin dacu ssbeṛnt alalalala 

Ccah,ccah a tamɣart  

Mmi-m yefkayi duru

Sliɣ ur tebiɣḍ ara 

Ruḥ ad t-cektiḍ ɣar lbiru 

Dacu ara myini lbiru alalalala

mmi-m teggit mu stilu

 Ccah,ccah a tamɣart  

Mmi-m yefkayi-d alef

Sliɣ ur tebiɣḍ ara 

Ruḥ ad t-cektiḍ ɣer Bgayet 

Dacu ara myini Bgayet alalalala

Mmi-m teggit mu ḥayek 

 Ccah, ccah a tamɣart  

Mmi-m yefkayi-d mya

Sliɣ ur tebiɣḍ ara 

Ruḥ ad zureḍ lawliya 

Dacu ara mdini Lawliya alalalala

Mmi-m terkab-it tawla

Ad terr temɣart: 

Tislit-iw am cuca

Iḥekkun I mmi laɛca 

D idrimen-iw id –iḥramen  

Id yeggin lmuṣiba 

Tislit-iw am uɛebṛuq 

Am uḍamin n usenduq 

Ad as-aruɣ I mmi tabrat 

Am ibru deg taggurt n ssuq

Ad terr tislit:

Tamɣart-iw tekrah-iyi 

Buddeɣ-as lmut ad tt-tawi 

Kemmi-nni a yemma tamɣart 

A yagazu azbaṛbuṛ 

Menɛac ad yass mmi-m 

Ad yawi abaliz yeččur 

A wi yufan tamɣart 

D aɛeqqa n lḥemmez 

Ad tiger ɣar bubraḥ 

Ad t-izzu ad tiɣeẓ 

Ya Dda lwali

A win yufan tamɣert  

D lekilu n lbanan

Ad tt-iger ɣar yimmi-s 

Ad ttuɣal d aman 

Ya Dda lwali

A win yufan tamɣart  

D aɛeqqa n uzemmur 

Ad tt-awi ɣar laxla 

Ad yečč uzerẓur 

Ya Dda lwali

A win yufan tamɣart 

D aɛeqqa n lmecmac 

Ad tt-awi ɣar laxla 

Ad tt-fetcen warrac

Ya Dda lwali

A win yufan tamɣart 

 D aɛeqqa n uzareǧ 

Ad tt-iger ɣar lfur 

Ad as-yenu laḥwal 

Ya Dda lwali

***

Argaz-iw, Ayargaz-iw

Am texatemt deg uḍaḍ-iw 

A Rebbi ṭewwel-as deg leɛmar 

D baba-s n warraw-iw

Tamɣart-iw a tamɣart-iw 

Am ubali deg fus-iw

A Rebbi ṭewwl-as deg leɛmar 

D jidd-as n warraw-iw

Amɣar-iw , a yamɣar-iw 

Am ubernus ɣaf tuyat-iw 

A Rebbi ṭewwl-as leɛmar 

D jeddi-s n warraw-iw

Alwes-iw a yalwes-iw

Am ssaɛa deg iɣil-iw 

A Rebbi ṭewwl-as leɛmar 

D ɛemmi-s n warraw-iw 

Talwest-iw a talwest-iw

Am uxelxal deg ufus-iw

A Rebbi ṭewwl-as deg leɛmar 

D ɛemti-s n warraw-iw 

Tanuṭ-iw a tanuṭ-iw  

Am umesmar deg ul-iw

A Rebbi senqes-as deg leɛmar 

D taɛdawt n warraw-iw 

***

Iḥemmel-iyi urgaz-iw 

Yeggi-id lkilu n lesfeǧ 

Nniɣ-as effek-as i yemma-k 

Yenna-iyi ad truḥ ad zwaǧ 

Iḥemmel-iyi urgaz-iw 

Yeggi-yi-d lkilu n tẓurin 

Yenna-iyi ečč-it a wetma  

Akken ad tifeḍ tiniḍin 

Nniɣ-as effek-as i yemma-k 

Yenna-iyi ad tt-ečč tirsasin 

***

20/ Asefru mi ara ad effken taqcict:

Ɣremt-as-d I xal-is  

Ad as-ifek lfal

Ad iwwet lbarud

Ad yeffa wawal

Tezweǧ leflenta 

Ddrya leḥlal 

***

21/ Acekker n yilewsan:

Kečč-nni a flan 

A yamnayaras

Iruḥ ɣar lɣaba 

Imnayen zzin-as

Yenɣa wer yejriḥ 

Freḥ a yemma-s  

A taya tusa-d tislit

Isli ur yenwi

A newer n lyasmin

A dduḥ n lqaɛa  

Bu 7 n tfastin

Nnafṣ deg taddart 

Neɣant-tt tismin 

Kečč-nni a yisli  

A ččina tajdiṭ 

A yaɣeggaḍ n yirden 

Win yektal lbay s tiṭ 

Ak-yeḥyu yeǧǧ-ik 

Amekan n tejadit

 Kečč teḥyiṭ  

Tiɣiwanin n temnaḍt n At Abbas:  

At Rzin, Iɣil Ɛli, Bujlil d tigi id timnaḍin n At Abbas. 



Agzul

Tazrawt-nteɣ d tin id yellan ɣef urar n lxalat deg temnaṭ n At Abbas 

(timeɣriwin, tagnit n umagar n tefsut....) 

Neffeɣ ɣer wannar, s yin akkin neggmer-d tignatin n wurar n lxalat akked kra n 

yisefra n tlawin. Nerra-d tiririt ɣef kra n yisteqsiyen icudden ɣer usentel-nteɣ. 

 Deg tezrawt-a neɛreḍ newwi-d meḥsub akk ayen icudden ɣer wurar n lxalat deg 

temnaṭ n At Abbas am: (amagar n tefsut, timeɣriwin, lmulud n Nbi, anẓar, alqaḍ n 

uzemmur,.... atg).

 Neseqdec adiwenni, newwi-d awal ɣef tsenmettit n tsekla,rnu ɣer waya newwi-

d kra n yisellan ɣef temsulɣa n temnaṭ n At Abbas. 

Akka i yegga lebni n tezrawt-a.

Awalen isura:

- Tamnaṭ n At Abbas 

- Urar

- Timeɣriwin  

- Amenzu n tefsut

- Tamedyazt

- Tignatin n wurar

- Timetti

- Tasekla


